
Abstract  

The Treaty of Sèvres is considered one of the most important international treaties that 

attracted the attention of the Kurdsh, given that it dealt with the Kurdish issue by establishing 

an independent Kurdish entity under the protection of the Allies, according to the three articles 

(62, 63, 64). And although that treaty was not applied at the same time and was replaced by 

the Lausanne Agreement, the treaty remained in the memory of the Kurdsh until today. 

 From here and in order to shed light on the three articles, and the conditions of the region in 

general and the Kurdsh in particular during that period, we have prepared this research in three 

axes. In the first axis, we touched on the situation of the Kurds in that period. As for the second 

axis, we defined the Treaty of Sevres and the three articles associated with the Kurds, with an 

explanation of their contents and how the Kurds responded to them? As for the third and final 

axis, we explained the most important problems that faced the institutes and their non-

application at that time. This has ended our research with several results and a list of sources 

and references and the most important appendices related to this topic, and God grant success. 

 (ی )پەیمانی سیڤەر( 64- 63- 62ڕانانێك بۆ )سێ( ماددەكانی )  
 سیاسی(یە     - لێكۆڵینەوەیەكی )مێژوویی  

 
 پڕۆفیسۆر دكتۆر كەیوان ئازاد ئەنوەر 

 زانكۆی سلێمانی - كۆلیجی زانستە مرۆڤایەتییەكان - بەشی مێژوو 
Kaiwan.anwer@univsul.edu.iq 

                 
 : پوختە 
یەكێك لەو ڕووداوە مێژووییانەی سەرنجی كوردی بۆ لای خۆی ڕاكێشا )پەیمانی سیڤەر(       

( زۆرترین  64،  63،  62بوو. لەنێو ماددە پەسندكراوەكانی ئەو پەیماننامەیەشدا هەر )سێ( ماددەی )
جەختیان لەسەر مافەكان و قەوارەیەكی سیاسی لە شێوەی  سەرنجی ئەوانی كەوتەسەر، چونكە  

ناوچەیەكی ئۆتۆنۆم بۆ كورد كردەوە. دیارە ئەو كات، پەیمانەكە بۆ كورد جێگای خۆی نەگرت  
و بەلاوەنراو، ڕێكکەوتنامەی لۆزانی بە دوادا هات. بەو ڕێكکەوتنامەیەش دۆخی كورد، كەوتە  

خاكەكە  داگیركاری  وڵاتانی  هەڕەشەی  نێودەوڵەتیش  بەردەم  ئاستی  لەسەر  تەنانەت  ی. 
 پەراوێزخرا. 

    ( ماددەكانی  دەقی  )سێ(  هەر  خستنەڕووی  بۆ  و  64،  63،  62لێرەوە  سیڤەر  پەیمانی   )
براوەی   و  هاوپەیمان  وڵاتانی  سیاسەتی  و  كوردستان  كاتەی  ئەو  دۆخی  بە  بەرواردكردنی 
یەكەمین جەنگی جیهانی، ئەم تویژینەوەیەمان ئامادەكرد و لە )سێ( تەوەردا نوسیمان. لە تەوەری  

اوەتەسەر دۆخی كورد دوای یەكەمین جەنگی جیهانی، تا واژۆكردنی پەیمانی  یەكەم: تیشك خر
،  63،  62سیڤەر. تەوەری دووەمیش بۆ ناساندنی پەیمانەكە و خستەڕووی هەر )سێ( ماددەی )

( تەرخانكراوە. تەوەری سێیەمیش بۆ هۆكارەكانی جێبەجێنەكردنی ئەو ماددانە دیاریكرا، كە  64
ڕێكکەوت هۆیەوە  بە  پێی  دواجار  توێژەر  كە  ئەنجامێك،  بە  ئەمەو  شوێنیگرتەوە.  لۆزان  نامەی 

گەیشتوە، لەگەڵ لیستی سەرچاوەكان و ئەو پاشكۆیانەی ئەم تویژینەوەیان پێكهێناوە، كۆتایی  
   بەم كارە هاتوە. 

 
 )پەیمانی سیڤەر، كورد، هاوپەیمانان، سەربەخۆیی، ڕێکكەوتنامەی لۆزان(كلیلی وشەكان:  

 پێشەكی 

ب     )پەیمانی سیڤەر(گوزەركردن  )  ، ە  لە  نێودەوڵەتی، كە  پەیمانێكی  بە  ی  10گوزەركردنە 
یەكەمین  1920ئابی براوەی  لە وڵاتانی هاوپەیمانان و  یەكێك  لە )سیڤەر(ی وڵاتی فەڕەنسا،  ز( 

،  62پەیمانی نێودەوڵەتی بوو، کە لە )سێ( ماددەی )جەنگی جیهانی بەسترا. )سیڤەر(یش یەكەمین  
 (دا، شێوازێك لە چارەسەری بۆ كێشەی كورد، وەك نەتەوەیەكی بندەست خستەڕوو. 64، 63

لەم سۆنگەیەوە، بۆ ئەوەی ئاوڕێكی زانستی لەو پەیمانە و ئەو )سێ( ماددەیە بدەینەوە،      
ناوەرۆكیان و دۆخی كورد لەو سەردەمەدا بخەینەڕوو. دواتر بگەینە ئەوەی، كە ئایا دیاریكردنی  
ئەو )سێ( ماددەیە بۆ چارەسەری كێشەی كورد، لە هێزی سیاسی كورد بوو؟ یان بۆ پاراستنی  

ەوەندیی وڵاتانی هاوپەیمان و براوەی جەنگ بوو؟ هەروەها جێبەجێنەكردنیشی لەبەر نەزانی  بەرژ
یان كەمتەرخەمی كورد بوو؟ یان دیسانەوە بەرژەوەندیی وڵاتانی هاوپەیمان و زلهێزەكانی وای  

 دەخواست، جارێكی دیكە نەتەوەی كورد پەراوێز بخەن؟  

بۆ وەڵامی ئەو پرسیارانە و چەندین پرسیاری تر، ئەم لێكۆڵینەوەیە ئامادەكرا. بۆ ئەو       
بە )سێ( زمانی )كوردی، عەرەبی،   مەبەستەش شەن و كەوی دەیان سەرچاوەی جیاجیامان، 
فارسی( كرد. هەروەها دەستمان بە چەندین بەڵگەنامەی مێژوویی گەیشت، بە خودی ناوەرۆكی  

گەیشتن بەو كارانەش ئاسان نەبوو، بەڵكو كاتی زۆر و تێچووی دارایی زۆریشی    پەیمانەكەشەوە. 
دەویست، بەڵام شانمان دایەبەری و كارەكەمان بە كۆتا گەیاند. دیارە لەگەڵ ئەوەش، بەو ماوە  
كەمەی بۆ نوسینی ئەو توێژینەوەیە دیاریكرابوو، كارێكی ئەستەم بوو، بە هەموو ئەوانە بگەین،  

ئەوەند  زانستی  بەڵام  توێژینەوەیەكی  تا  لەسەریكرد،  كارەمان  شكا،  بەسەریدا  توانامان  ەی 
ئەنجامبدەین. بەو هیوایەشین ئەم هەوڵەمان جێگای خۆی گرتبێت و ڕەزامەندی كۆنفڕانسەكە  

 بێت.

 تەوەری یەكەم 

دۆخی كورد و سیاسەتی وڵاتانی ناوچەكە و هاوپەیمانان لەسەر كورد، دوای یەكەمین  
 جەنگی جیهانی، تا واژۆكردنی پەیمانی سیڤەر 

ێوان  كاتێك دەمانەوێت دۆخی كوردەكان لە ن  ۆخی كورد دوای یەكەمین جەنگی جیهانی: د 
(، واتا، ساڵانی دوای كۆتایی هاتنی جەنگە، تا كاتی واژۆكردنی پەیمانی  1920  -  1918ساڵانی )  

( لە  ئابی10سیڤەر  نەتەوەیەكی    ز(1920ی  ئەوەی  لەگەڵ  ئەوەی، كە كورد  ڕاڤەبكەین. دەگەینە 
لە نێوان خۆیاندا بۆ چەندین    هەروەهادابەشكراو و ژێردەستە بوو، پەرتەوازە و ناتەباش بوون.  

خێڵ و هۆز و بنەماڵە و دەستەی نەیار بە یەك دابەشبوون )كوردستان لە بەڵگەنامەكانی كونسلی  
ساڵی  بەغداد  لە  بیل،،  44:  2004،  1919فرنسی  علي،  ،  57-56:  2006المس  :  2008د.عثمان 

جگە لەوەی تێڕوانین و هەڵوێستی هەر  سەرۆك خێڵ و سەرۆك هۆز    ەمە، (. ئ314-310صص

و گەورەی بنەماڵەیەك بۆ وڵاتانی زلهێز و دەورووبەریان جیاواز بوو. بە ئاستێك هەر یەك  
لەوان لە ڕقی لایەنە نەیارەكەی، یان بۆ پشتیوانی لە خێڵ و هۆزە هاوپەیمانەكەی، كاریان بۆ  

( ببنەوە  نزیك  دەرەكی  یان  دراوسێ  دەوڵەتێكی  لە  دەكرد  بەڵگەنامەكانی  ئەوە  لە  كوردستان 
 (.  66بیل: ، 44كونسلی فرنسی: 

لەو دۆخەدا هەژاری و برسییەتی زۆربەی خێزانەكانی كورد و نالەباری ئاست و بژێوی       
(.  42:  2006، ناسر و ئەوانی تر،  31-21ژیانیان، ئەوەندی تر دۆخەكەیانی خراپ كردبوو )بیل :  

بە تایبەت دۆخی جوتیارانی كورد، كە زۆرینەی كۆمەڵگای كوردییان لەو سەردەمەدا پێكهێنابوو.  
لەوەی لە دۆخێكی زۆر خراپی ئابوری و كۆمەڵایەتیدا دەژیان )كورد لە بەڵگەنامە نهێنییەكانی    جگە

هەروەها  2/362:  2017،  1924-1918بەریتانیادا خ(.  ناوخۆیی  كشەڕی  هۆزە  و  وردەكان،  ێڵ 
خاكی خۆیان بەڕێوەببەن و هەر سەرقاڵی خۆیان بن )كوردستان  خۆیان نەتوانن  ەوایكردبوو، ك

ئەوە لە كاتێكدا بوو، كۆتایی   (.314-310، د.عثمان علي:  44نامەكانی كونسلی فرنسی:  لە بەڵگە
:  2006هاتنی ئەو جەنگە، نەخشەی سیاسی جیهانی دروستدەكردەوە )د.خلیل اسماعیل محمد،  

94  .) 

ئاینی        بە  ئەوان  ئاینی  توندی  باوەڕی  پەرتەوازەیی كورد و  ئەگەر  لە لایەكی دیكەوە، 
)باسیل   بوو  كوردی  كۆمەڵگای  زۆرینەی  باوەڕی  كە  نەبوایە،  ،  251، ص2004نیكیتينئیسلام 

(. لە پاڵ كۆمەڵگایەكی زۆرینە گوندنشین 195، ل 1980تۆمابوا    ،107، ل2004ڤلادیمیر مینۆرسكی
و كەمینە شارنشیندا، ئەوا دەیانتوانی لە وڵاتانی )بەریتانیا، فەڕەنسا، ڕوسیا( وەك )سێ( زلهێزی  

،  39، ل2004سەردەمەكە نزیك ببنەوە، كە لە ڕووی باوەڕەوە مەسیحی بوون )ئاسۆ گەرمیانی
 رد لە مافەكانی خۆیان یان بەشێكی مافەكانیان نزیك ببنەوە. (. ئەوەش وایدەك25، ل2009بێناو 

و    ڕاستە،      قاجاری  و  عوسمانی  دەوڵەتانی  لە  ڕقیان  كوردی  كۆمەڵگای  گشتی  بە 
خەلیفەی   بە  عوسمانیان  سوڵتانی  لایەك  لە  ئەوەی  هۆی  بە  بەڵام  دەبوویەوە،  بەرپرسەكانی 
موسڵمانان و پارێزەری ئاینی ئیسلام و ئاینزای سوونە و شای قاجاریشیان بە پارێزەری ئاینزای  

بۆیان   تا  بۆیە  دەزانی،  بیلشیعە  )المس  بوون  پشتیوانیان  بەڵگەنامەیەكی  52، ص 2006كرا   .)
( بەرواری  كە  بەریتانیا،  دەرەوەی  مایسی21وەزارەتی  هەوڵێكی  1919ی  لە  باس  لەسەرە،  ز( 

بندەستی   باكوری كوردستانی  بۆ ڕازیكردنی كوردەكانی  بەریتانیەكان دەكات  شكستخواردوی 
وڵەتەكە و توركەكان و پشتیوانی لە بەریتانیەكان بكەن، بە  دەوڵەتی عوسمانی، تا پشت بكەنە دە

هۆی ئەوەی لە ڕووی باوەڕی ئاینییەوە یەك بوون. هەر ئەوەش هۆكاری پشتیوانی كوردەكان 
 (.  366-1/364، 1924-1918بوو لە توركەكان )كورد لە بەڵگەنامە نهێنییەكانی بەریتانیادا 

جیاواز لەوەش، لە ناو كوردەكان پۆلێك كەسانی نەتەوەیی هەڵكەوتن، كە ویستیان مافی       
ز( سەرۆكی ویلایەتە  1921-1913چارەی خۆنوسین هاوتەریب لەگەڵ داواكەی )ودرۆ ویڵسن/

( باسی لە پێویستی  12( ماددەدا لە ماددەی )14یەكگرتووەكانی ئەمریكا بەرزبكەنەوە، كە لە ناو )

،  18، ص2004، سعد بشیر اسكندر604، ص1966سەربەخۆیی گەلانی بندەستكرد )د.جلال یحیی
ساڵح ل2006سدیق  لینین/55،  ئیلیچ  )ڤلادیمیر  داواكەی  هەروەها  وەك  1917-1925(.  ز(یش 

سەرۆكی شۆرشی بەلشەویك و وڵاتی سۆڤیەت، دوای سەركەوتنی شۆڕشەكەی بەسەر دەوڵەتی  
ەشەی بۆ ئەوە كرد، كە پشتیوانی لە ئازادی و سەربەخۆیی نەتەوە  ڕوسیای قەیسەری، كاتێك بانگ

، بەڵام هیچ یەك لەو هەوڵانە  (  43-42)سعد بشير اسكندر، صصبندەست و ژێردەستەكان دەكات  
بیركردنەوەیەش لای   ئەو  ئەوان كەمینە بوون و  ئەوەبوو، كە  نەگەیشت. هۆیەكەش  ئامانج  بە 

ئەو بایەخەی نەبوو )كورد لە بەڵگەنامە نهێنییەكانی  زۆرینەی سەرۆك خێڵ و سەرۆك هۆزەكان  
ز( باشترین كات بوو، كورد كار  1920-1918(. ڕاستە ساڵانی ) 2/376،  1924-1918بەریتانیادا  

بۆ دروستكردنی قەوارەیەكی سەربەخۆ بكات، بە هۆی ئەوەی دەوڵەتی عوسمانی لاواز و بە  
اوپەیمانیش دەیانویست دەوڵەتی عوسمانی  شكست لەو جەنگە جیهانیە دەرچووبوو، دەوڵەتانی ه

(، بەڵام  58ه.ش، ص1392دابەشبكەن. دۆخی دەوڵەتی قاجاریش خراپ بوو )د. صادق شرفكندی
 دیسانەوە سوود لەو سەردەم و دۆخەش نەبینرا. هۆكارەكانیش زۆربوون.     

لایەك       باكورى  دەركەوتنی    لە  كوردیەكانى  ناوچە  بۆ  ناردنى  و  كەمال(  )مستەفا 
ز(، هەلێكی زێڕینی لە دەست كوردی ئەو بەشەی كوردستان دەرهێنا،  1919ەساڵی )كوردستان ل

واى بانگەشەكرد، كە ڕزگاركەرى ناوچە كوردنشینەكانە و  چونكە بە گەیشتنی بۆ ئەو ناوچانە  
دەكات.   مەسیحى  هاوپەیمانى  دەوڵەتانى  دەوڵەتى  دژایەتى  ڕزگاركردنى  مەبەستى  بە  ئەوەش 

،  2022عوسمانى و خەلیفەى موسڵمانان لە پیلانى داگیركەرانى نیشتمان )د.كەیوان ئازاد ئەنوەر
ە زیرەكی خۆی توانی زۆرێك لە سەرۆك هۆز و خێڵەكانی كوردی قایلبكات،  (. هەروەها ب264ل

لە ئێستادا واز لە سەربەخۆیی خاكەكەیان بهێنن، تا ئەو كاتەی تەواوی داگیركەرانی وڵات لەسەر  
)بلەچ   دەكەن  تورك  و  كورد  سەربەخۆیی  بۆ  كار  كات  ئەو  دەردەكەن،  عوسمانی  خاكی 

صص1998شیركۆ  هەروەها  88- 87،  دژایەتیكردنى  (.  بۆ  تورك(ى  و  )كورد  برایەتى  داواى 
ی و لەبری  ەوتنە ژێر كاریگەری بانگەشەكانسەرجەم بێگانەكان لە وڵات كرد. بەمەش كوردەكان ك

بوونە پاڵپشت و هاوكارى بەرنامە و پلانەكانى )ئاسۆ  ئەوەی كێشە بۆ هەوڵەكانی دروستبكەن،  
 ئەوەش هەلی سەركەوتنیان پێدا.   (.264، ل2022، د.كەیوان ئازاد ئەنوەر48، ل2004گەرمیانی

لە وڵاتی ئێران و سنوری دەوڵەتی قاجاری )نەسرئەلدولە( وەزیری دەرەوەی ئێران،       
لە   بانگەشەی ئەوەی كرد، كە كار بۆ دروستكردنی هەرێمێكی یەكگرتووی كوردستان دەكات 
ویلایەتە كوردنشینەكانی دەوڵەتی عوسمانی، تا بەو هۆیەوە دەنگی ناڕەزایی كوردەكان كپبكات)د. 

 (.  375، ص2008عثمان علی

لە باشوری كوردستان و  بە كۆتایی هاتنی جەنگەكە، بەریتانیەكان دەستیان بەسەر       
مەحمود/ )شێخ  هەنگاوێكیاندا  لە  هەروەها  گرت.  موسڵدا  لە  1956-1880ویلایەتی  (یان 

الطالبانی،  11/11/1918) )جلال  ناسی  كوردستان  باشوری  حكومداری  بە  ئاكۆ    ، 39:  2014ز( 

خۆیان  (96:  2002شوانی،   هەژموونی  ژێر  لە  و  پێش  بچێتە  باشتر  كارەكانیان  ئەوەشی  بۆ   .
د.حوسێن محەمەد عەزیز،  ،  1/22خواجە:  )  دەرنەچێت، )مێجەر نۆئێل(یان بە ڕاوێژكاری سیاسی

شوانی:  85:  2003 محمد:  96،  اسماعیل  د.خلیل  ڕاوێژكاری  (94،  بە  دانلیس(یشیان  )مێجەر  و 
، ئەحمەد  39، :1995سەربازی )شێخ مەحمود(و دەسەڵاتەكەی دیاریكرد)كەمال نوری مەعروف،  

 (.  96، شوانی: 10: 2002باوەڕ، 

وە        هەیبوو  و كۆمەڵگای كوردی  لەسەر كورد  ئەزموونەی  بەو  نۆئیل(  )مێجەر  دیارە 
تا متمانە بە   هاوسۆزیان بوو، بۆیە پشتیوانی خودی )شێخ مەحمود(و لایەنگرانی بەدەستهێنا، 

(. تەنانەت كاتێك هاتە سلێمانی لەبری هێزی سەربازی،  352دەوڵەتی بەریتانیا بكەن)د.عثمان علی:  
(.  1/111:  2005،  يەك پزیشك و ئەندازیار و پسپۆڕی لەگەڵ بوو)عبدالرحمن ادریس البیات ژمارەی

هاتنی ئەوانیش بۆ شارو ناوچەكە باشبوو، چونكە خودی شارەكە و دەوروبەری بە هۆی هەژاری  
و پیسخۆری و ناهەمواری ژیانی خەڵكەكەی، پێشبینی ئەوە دەكرا، كەمێك لە ژیانی خەڵكەكەی  

و  تر:    بگۆڕێت)ناسر  بەرپرسانی  46ئەوانی  لە  داواكاری  یەكەمین  ئەوەی  دوای  بەتایبەت   .)
دەوڵەتەكەی لە شاری )بەغداد( ناردنی )ئازوخە، دەرمان، تۆی كشتوكاڵی( بوو، تا شوێنەواری  

حیلمی،   )رفیق  نەمێنێت  بەسەرەوە  هەژاریان  و  عوسمانییەكان  (.  2/221:  1988دواكەوتوویی 
كە فەرمانبەرانی ناوچەكە كوردبن و لاوان بچنە ڕیزی سوپای    هەروەها كاری بۆ ئەوە كرد،

یاساكانی عوسمانی وەلانا و   باجەكان كرد و  بۆ ڕێكخستنەوەی  ئەمە و كاری  كوردستانەوە. 
(، بەڵام بە هۆی ئەوەی )شێخ مەحمود( و سیستەمی  1/221یاسای دەوڵەتەكەی چەسپاند )البیاتی:  

گشتی و ناوچەی سلێمانی بە تایبەتی، بواری نەدا،    خێڵەكی ئەو دەمەی باشوری كوردستان بە
(،  43، گەرمیانی:  36-34:  1971لەو هاوكاری و پشتیوانیەی، بەریتانیەكان تێبگەن )س.ج. ادموندز،  

لە   بۆیە  گۆڕا،  مەحمود(  )شێخ  بەرامبەر  هەڵوێستیان  بەریتانیەكانیش  خودی  هەروەها 
ستگیركردنی لە )دەربەندی بازیان( ڕەوانەی  ز( لێیاندا و دوای برینداربوونی و دە 18/6/1919)

،  51، الطالبانی:  149-148، البیاتی:  1/47شاری )بەغداد(یان كرد لە دەسەڵاتەكەشیاندا )خواجه:  
 (.  44-43گەرمیانی: 

ئەو ڕووداوانە كەوتنە دوای لادانی )مێجەر نوئیل( و دانانی )مێجەرسۆن( لە شوێنی.       
( لە  هاندا،  مەحمود(یان  )شێخ  هێزی  20/5/1919ئەوەش  و سەربازەكانی  ئەفسەر  ز( سەرجەم 

بەریتانیا لە سلێمانی، دەستگیربكات. بەو هۆیەشەوە دواجار شەڕی )دەربەندی بازیان( ڕوویدا 
(. بە دوای ئەویش دەنگی ناڕەزایی  69070ر )شێخ مەحمود(دا هات، كە ڕوویدا )بیل:  و ئەوە بەسە 

و ڕاپەرین و خۆپیشاندان لە سەرتاسەری باشوری كوردستان لە )زاخۆ تا خانەقین( بەرزبوویەوە 
)بیل:  66-1/60)خواجه،   الطالبانی:  67-68،  علی:  54- 53،  د.عثمان  وایە،  336-342،  بڕواش   .)

كوردیەكان لە ناوچەی بادینان، تا سنوری ڕەواندوز و بیتوێن و دەشتی كۆیە،    ڕاپەرینی هۆزە 
،  (141:  2022)د.ڕەنجدەر محەمەد عەزیز،  بە هاندانی توركەكان و خودی )مستەفا كەمال( بووبێت  

كەسایەتییەكی تورك و فەرماندەیەكی سەربازی بە ناوی )عەلی شەفیق    كاتێك لەسەر داوای ئەو 
چەركەسی( ناسراو بە )ئۆزدەمیر پاشا(، بە ژمارەیەك سەربازەوە بنێرێتە باشوری كوردستان،  
بزوتنەوەكەی   بەرژەوەندی  بۆ  كورد  هۆزەكانی  سەرۆك  و  خێڵ  سەرۆك  پشتیوانی  تا 

بخ دووریان  بەریتانیەكان  لە  و  )خواجە:  بەدەستبهێنێت  تەقی،  1/40اتەوە  جەلال   ،1970  :51  .)
( لە  ڕەواندوز  ناوچەی  بە  ناوبراو  گەیشتنی  دوای  لە  29/7/1919هەربۆیە،  پشتیوانیكردنی  ز(و 

لایەن بەشێك لە سەرۆك هۆز و كەسایەتییەكانی ناوچەكەوە و دواتر پشتیوانیكردنی لە لایەن  
سەرۆك  و  خیڵ  سەرۆك  لە  تر    بەشێك  ئەوەندەی  كۆیەوە،  و  بیتوێن  ناوچەی  هۆزەكانی 

)خواجە:   دوورخستەوە  بەریتانیەكان  لە  الحسنی،  1/40كوردەكانی  عبدالرزاق   ،1989  :2/306  ،
عەزیز:   محەمەد  بە  145-144د.ڕەنجدەر  تر  جارێكی  كرد،  ناچار  بەریتانیەكانی  ئەوەش   .)

 (. 22-21: 2002ەر )باوەڕ، سیاسەتەكانی خۆیاندا بچنەوە و ڕێ و شوێنی نوێ بگرنەب

هاوكات لەگەڵ ئەو دۆخەی باشوری كوردستان، چەندین هەوڵی كوردی بە ئاراستەی       
لە   خانم(  )عادیلە  لەوانە  سەریهەڵدا،  بەریتانیەكان  بەتایبەت  و  هاوپەیمانان  لە  نزیكبوونەوە 

:  1972دبليو. ار. هاي،  شارۆچكەی هەڵەبجە پشتیوانی لە سیاسەتی بەریتانیەكان لە ناوچەكە كرد )
(. )بابەكر ئاغای پشدەری(ش لە ناوچەی پشدەر  70، بیل:  312:  1985، د.عزیز الحاج،  1/173-177

(. مەلای  127:  2013، د.عوسمان عەلی،  312، الحاج:  177-1/173هاي:  هەمان هەڵوێستی نواند )
گەورەی شارۆچكەی )كۆیە(ش هەوڵیدا لە ڕێگای حاكمی سیاسی شارۆچكەكەیەوە، بەریتانیەكان  

وانی لە خەڵكی هەژاری كوردستان و نەتەوەی كورد بكەن. تەنانەت پێی ڕاگەیاندن،  ڕازیبكات پشتی
كە ئەگەر چاوەڕوانی یەكگرتنی كوردی باشور بن، ئەوا ئەستەمە و نایەتەدی. تەنانەت ئەگەر  
ناكەن.   پشتیوانیان  ئەوا  لێبكەن،  یەكگرتنیان  و  هاوكاری  و  یارمەتی  داوای  باكوریش  كوردی 

خ باشترە  عەلی:  هەربۆیە،  )د.عوسمان  بن  چاوەڕوانیان  نەك  بپارێزن،  كورد  ،  114-113ۆیان 
(. )ئیسماعیل بەگ( میری ئێزدییەكانیش هەوڵیدا نیازپاكی خۆیان وەك ئێزدییەكان نیشانی  120

بەدەست   ئەوان زۆریان  پێیانڕابگەیەنێت، كە  و  بكاتەوە  نزیك  لێ  بدات و خۆیان  بەریتانیەكان 
ب تێگەیشتن  عوسمانییەكانەوە چەشتوە.  نیازپاكیان  و  ئەوان  پێشووی  دۆخی  لە  ەریتانیەكانیش 

فرنسی:   كونسلی  بەڵگەنامەكانی  لە  بەریتانیەكان  (20-19)كوردستان  ئەوەی  هۆی  بە  بەڵام   ،
گەیشتبوونە ئەوەی، كە ئێزدییەكانیان كەمینەن و هێزێكی شەركەڕ نین، بۆیە گوێیان بۆ میری  

بەریتانیادا:   نهێنییەكانی  بەڵگەنامە  لە  )كورد  نەگرت  ئەوانەشەوە  2/363ئێزدییان  هەموو  بە   .)
ناو سەرۆك خێڵ و سەرۆك هۆز و  دەركەوت، كە پەرتەوازەییەكی تەواو و هەڵوێستی جیا لە  

گەورەی بنەماڵەكان و كەسایەتییە ئاینییەكانی كوردی باشوردا هەیە. هەربۆیە، كۆنتڕۆڵكردنی لە  
 ەبوو، كە دواجار بە زیانی كورد دوایی هات.  لایەن بەریتانیەكانەوە كارێكی ئاسان ن

دەسەڵاتی        سەردەمی  كە  ئێرانیش،  وڵاتی  بندەستی  كوردستانی  خۆرهەڵاتی  لە 
بوو،   ز( سەرۆكى بەشێكى هۆزى  1930-1887)ئيمسماعيل خانى سمكۆی شكاك/قاجارییەكان 

ز( ڕابەرایەتى شۆڕشێكى ناوچەیی  1918)شكاك( ئەو دۆخەی دوای جەنگی قۆستەوە لە ساڵى )
ب و  كرد،  خیڵ  بەشێكی  دژایەتی  و  هۆزەكەی  ناوخۆیی  ناكۆكی  هۆی  بە  هەوڵەش  ئەم  ەڵام 

تر،   لایەكی  لە  قاجاری  دەوڵەتی  پەرچەكرداری  و  لایەك  لە  شۆڕشەكەی  بۆ  كورد  هۆزەكانی 
هاوار:   رسول  )محمد  پێهێنرا  گولی:  261،  2005شكستی  حەسەن  فاخر  لل2010،   ،31-33  ،

ئەنوەر: ل  ئازاد  ناوچەی هەورامان هەمان هەوڵیدا،  (. هاوك277د.كەیوان  لە  ات )حافرسان(یش 
)هاوار:   بە هەمان هۆكارەكانی سمكۆی شوكاك شكستی هێنا  ئەمیش  ظفر بهمن  ، م261بەڵام 

 (.  630-626ه.ش: صص1386سلطان هورامي: 
سیاسەتی ئەم دەوڵەتە بەرامبەر بە كورد، دوای    سیاسەتی دەوڵەتی عوسمانی بەرامبەر كورد: 

جەنگەكە ئاراستەیەكی تری وەرگرت. سەرەتا بە هۆی ئەو شكستەی لە جەنگەكەدا دووچاری  
بە ناچار )ڕێکكەوتنامەی مۆدرۆس( واژۆكرد، چاوی وڵاتانی براوەی    ز(30/10/1918لە )هات و  
،  126:  1992)جلیلی جلیل واخرون،  كەوتەسەر، تا ناوچەكانی ژێر دەسەڵاتی دابەشبكەن  جەنگی  

عەزیز:  281الطالبانی:   محەمەد  د.حوسێن  )مستەفا  (72،  ڕووداوەدا  ئەو  لەگەڵ  هاوكات   .
ناو ەهاتز(  1938-1881كەمال/ بە  و  مەیدان  بێگانە  وە  داگیركەرە  لە  وڵات  ڕزگاركردنی  ی 

كەوتەكار بوو،  هاوپەیمان  وڵاتانی  مەبەستی  كە  كوردەكانى    مەسیحییەكان،  لە  زۆرێك  و 
ێن محەمەد  )د.حوسپشتیوانیانلێكرد  ر كاريگەری ئاینی ئیسلام شوێنیكەوتن و  ژێلەخشتەبرد، كە لە

لە  ئەو دۆخەش    (.144، د.ڕەنجدەر محەمەد عەزیز:  50  بەندەكانی كۆنگرەی سیڤەر: ،  73عەزیز:  
توانی بە ماوەیەكی كەم سەرنجی زۆرێك لە سەرۆك خیڵ    بەرژەوەندیی )مستەفا كەمال( گەڕاو 

و سەرۆك هۆزەكانی كورد و دانیشتوانی ئەو ناوچانە بۆ لای خۆی ڕابكێشێت و پشتیوانی لە  
 هەنگاوەكانی بكەن.  

دیكەوە      لایەكی  تێیكەوتبوو،    لە  دۆخەی  ئەو  لەگەڵ  عوسمانی،  هەوڵیدا سەرنجی  سوڵتانی 
كوردەكان بۆ لای خۆی ڕابكیشێت و سۆزیان بەدەستبهێنێتەوە. ئەوەش دوای ئەوەی داواكەی  
)شێخ عەبدولقادری شەمزینی و ئەمین عالی بەدرخان( و چەند كەسایەتییەكی ئاینی و كۆمەڵایەتی  

ی بدات، بەو مەرجەی لە  ڵەتەكەكوردەكانی سنوری دەو   ە مافی سەربەخۆیی ب  دیكەی قبوڵكرد، تا
ەو  (. ئ121-120، الداقوقي:  34  بەندەكانی كۆنگرەی سیڤەر:چوارچێوەی دەوڵەتی عوسمانیدا بێت )

كە   بڕیارەش  ئەوە هات،  پیران، سەعیدی    دوای  عەبدولقادری شەمزینی، شێخ سەعیدی  )شێخ 
ل بەشێك  و  و  نەوڕەسی(  ئاینی  كەسایەتییە  ئەو  شوێنكەوتوانی  و  بەدرخانییەكان  بنەماڵەی  ە 

دژی   و  ناوبرد  خشتەبەر  لە  و  ساختە  كەسایەتییەكی  بە  كەمال(یان  )مستەفا  كۆمەڵایەتییانە، 
 (. 56 بەندەكانی كۆنگرەی سیڤەر:وەستان )

هاوكات لەگەڵ ئەو ڕووداوانە، سوڵتانی عوسمانی داوای لە )مستەفا كەمال( كرد كۆتایی بەو      
ئەركەی لە خۆرهەڵاتی وڵات بهێنێت، كە پێشتر پێ سپاردبوو. بەڵام داواكەی ڕەتكرایەوە و لە  

( داوای  8/7/1919بەرواری  و  سوڵتان  گەیاندە  دەوڵەت  ئەركەكانی  لە  خۆی  وازهێنانی  ز( 
السوفیت:  وازهێن الباحثین  من  )مجموعة  ئەستانیۆڵ  ناردە    ڕووداوەشبەو    (.38،  2007انەكەی 

)دوو( مەڵبەندی دەسەڵات دروستبوو. یەكەمیان لە شاری )ئەستانبۆڵ( و مەڵبەندی سوڵتان و  
)هەمان   بوو  )مستەفا كەمال(  مەڵبەندی  و  )ئانكارا(  لە شاری  و دووەمیان  دەوڵەتی عوسمانی 

(. بەو هۆیەوەش كورد بۆ )دوو( بەرەی دژ بەیەك، جیاواز دابەشبوون،  56-55،  36سەرچاوە:  
 ەرەیەكی كەمی نزیك لە هاوپەیمانان. جیاواز لە ب

كورد  بەرامبەر  ئێران  دەوڵەتی  جەنگی  سیاسەتی  یەكەمین  ساڵانی  لە  ساڵی  :  تا  جیهانی 
ز( بنەماڵەی قاجاری دەسەڵاتداری وڵاتی ئێران بوون. هەربۆیە باسكردن و ئاماژەدان بە  1925)

)د.عبدالسلام  سیاسەتی وڵاتی ئێران لەسەر كورد لەو ماوەیەدا، پەیوەست بوو بەو بنەماڵەیەوە  
فهمي،   احمد،  61-60:  1973عبدالعزيز  د.كمال مظهر  د.فرح صابر،  127:  1985،   ،2013  :182 -

. ئەو دەوڵەتە لەگەڵ ئەوەی خاكی كوردستان بەشێكی دەوڵەتەكەی پێكهێنابوو، کوردیش  (183
بەشێك لە پێكهاتەكانی وڵاتەكەی بوو، بەڵام ڕۆڵ و كاریگەری لەسەر كۆی گشتی ڕووداوەكانی 
ناوچەكە كەم نەبوو. كاتێكیش بەریتانیەكان گەیشتنە باشوری كوردستان و لە سەرۆك خێڵ و  

ەرۆك هۆز و دانیشتوانی ناوچەكە نزیك بوونەوە، زیاتر چاوی ئێرانیەكان لەسەر ناوچەكە  س
چربوویەوە، بەو هیوایەی كاریگەری هاتنی بەریتانیەكان لەسەر دانیشتوانەكەی كەمبكەنەوە. بۆ  
ئەو مەبەستە لە بڕیارێكیدا پەیوەندی نێوان كوردەكانی سنوری دەسەڵاتی لەگەڵ كوردی باشوری  

و  كوردس پەیوەندی  جۆرە  هەر  كە  دانا،  نایاسایی  بە  ئەوانەشیان  هەموو  و  كرد  قەدەغە  تان 
پشتیوانیەك لە هەوڵ و خەباتی كوردانی باشور دەكەن. هەروەها سزای ئەوانەشیدا، كە ڕایەڵەی  

مەعروف،   نوری  )كەمال  بوون  پەیوەندیە  پاشكۆی  170-167:  2020ئەو  بڕوانە  هەروەها   ،
(. لەپاڵ ئەوەشدا سەدان سیخوڕی ناردە شار و ناوچەكانی  1امەی ژمارە  بەڵگەنامەكان، بەڵگەن

باشوری كوردستان، تا چاودێری هاتوچۆی ئەوانە بكەن، كە لە وڵاتەكەیەوە دزە دەكەنە باشوری  
كوردستان و پەیوەندی لەگەڵ هاوبەشەكانیان دروست دەكەن. هەروەها چاودێری پەیوەندی و  

تانیەكان بە كوردەوە بكەن. دواتر كۆی ئەو هەواڵ و زانیاریانە  جموجوڵ و هەواڵی چالاكی بەری
:  2020ڕەوانەی دەزگا و دامەزراوە پەیوەندیدارەكانی وڵاتەكەیان بكەن )كەمال نوری مەعروف،  

(. هەموو ئەوانەش بۆ ئەوەبوو، كە ڕووداوەكانی ناوخۆی وڵاتەكەی و دەرەوەی كار  177-180
لە بەڵگەنامەیەكی وەزارەتی ناوخۆی ئێراندا هاتوە، كە  لە یەكتر نەكەن. بەو حاڵەشەوە، و  ەك 

شێخەكانی ناوچەی بانە و سەقز، پشتیوانیان بۆ )شێخ مەحمود( دەربڕیووە و پشتیوانی هەر  
مەعروف،   نوری  )كەمال  بوون  سەربەخۆخوازی  بڕوانە  162-158:  2020هەوڵێكی  هەروەها   ،

 (.  2-پاشكۆی بەڵگەنامەكان، بەڵگەنامەكانی ژمارە

ئێران،        دەرەوەی  وەزیری  )نەسرئەلدولە(  ناسراو  میرزا(  )فەیروز  دیكەوە  لایەكی  لە 
هەوڵیدا بە ناوی دروستكردنی هەرێمێكی یەكگرتووی كوردی، لە بەشێكی خاكەكەی و ویلایەتە  
كوردنشینەكانی ناو سنوری دەوڵەتی عوسمانی، بەشێك لە سەرۆك خێڵ و سەرۆك هۆزەكانی  

ببات   لەخشتە  هاوپەیمانان  كورد  لە  نزیكبوونەوە  و  سەربەخۆیی  و  شۆڕش  بیری  لە  و 

شمیم،   أصغر  )علی  علی:  603ه.ش:  1384دووربكەنەوە.  د.عثمان  ئاستێك  375،  تا  ئەوەش   .)
كاریگەری لەسەر ڕاكێشانی بەشێك لە سەرۆك خیڵ و سەرۆك هۆزە كوردەكانی خۆرهەڵات  

 هەبوو، تا لە دەوڵەتەکەی دوورنەكەونەوە.  

كورد  بە  بەرامبەر  بەریتانیا  دەوڵەتی  بەریتانیا  سیاسەتی  سیاسەتی  لە  ئاوڕ  كاتێكیش   :
ئەدەینەوە، لە دوای كۆتایی هاتنی یەكەمین جەنگی جیهانی، دەگەینە ئەوەی، كە خودی ئەوان  
كەوتنە سەودا و مامەڵە لەسەر دابەشكردنی میراتی دەوڵەتی عوسمانی و بە تایبەت ئەو ناوچانەی  

(. دیارە دەوڵەتی بەریتانیا زۆر پێشتر  57زۆرینەی دانیشتوانی ئەرمەنی و كورد بوون )شرفكندی:  
چاوی تەماعی خستبووە سەر چەندین ناوچەی دەوڵەتی عوسمانی. بە تایبەت ئەو ڕێککەوتنەی  

( لە  قەیسەری(  ڕوسیای  و  )فەڕەنسا  دەوڵەتانی  بە  17/5/1916لەگەڵ  دواتر  و  واژۆیكرد  ز( 
(. یەكێك  335-331ه.ش:  1369بیكۆ( ناسراو كۆتایی هات )حمید احمدی،  -كسڕێکكەوتنامەی )سای

لەو ناوچانەش هەر )سێ( ویلایەتی )بەسڕە، بەغداد و موسڵ(ی عوسمانی بوو، تا داگیركار كاری  
لە   پارێزگاری  و  هیندستان  لە  بێت  دەسەڵاتەكەی  بە  سەر  كە  دروستبكات،  نوێیان 

مەبەستەش پێشنیازی )پرسی كۆكس( بۆ فەرمانڕەوایی    بەرژەوەندییەكانی ئەوێی بكات. بۆ ئەو 
 (. 13: 1980، احمد رفیق البرقاوی، 9: 1953، د. زكی صالح، 12ئەو داگیركارییە نوێیە كرا )بیل: 

بەوە        هەبوو،  هیندستانیان  وڵاتی  فەرمانڕەوایی  لە  ئەزموونەی  بەو  بەریتانیەكانیش 
گەیشتبوون، كە دەسەڵاتدارییان لە عێراق و باشوری كوردستان قورس نابێت)ناسر و ئەوانی  

وڵاتی  393-392تر:   لە  بەڕێوبەرییان  ئەزموونی  هەمان  گواستنەوەی  پێیانوابوو،  چونكە   ،)
ایبەت ناوچەكانی باكور خۆرهەڵاتی، خزمەت بە مانەوەیان و بەرژەوەندییەكانیان  هیندستان و بە ت

دەكات. ئەوەش بە ڕاكیشانی خێڵ و هۆزەكان و دواتر پەرتەوازەكردنیان و بەگژیەكدا دانیان.  
- 290، د.عثمان علی:  17ئەوەش ڕای )لۆرد كرزون( وەزیری دەرەوەی بەریتانیا بوو)البرقاوی:  

ڕو 291 لەو  هەر  و  (.  پێگە  لەو  تا  وەربگرن،  مەحمود(  )شێخ  لە  كەڵك  ویستیان  انگەیەشەوە، 
( لەساڵی  كاتێك  1918دەسەڵاتەی  بەڵام  بپارێزن،  ناوچەكە  لە  بەرژەوەندییەكانیان  پێیاندا،  ز( 

گەیشتنە ئەوەی لەگەڵ بەرژەوەندییان كارناكات، لێیاندا. هۆیەكەش ئەوەبوو، بەریتانیەكان زۆر  
مود( ڕادەبینی، بەڵام كەمتریان لێ دەسكەوت، بۆیە پەراوێزیان خست)واحد  زیاتریان لە )شێخ مەح 

(. هەر ئەوەش وایلێكردن لە جێگای )مێجەر نۆئێل(، )مێجەرسۆن( 27-26: 2006عومەر محێدین، 
ئەزموونێكی   ئەوەی  لەگەڵ  )مێجەرسۆن(  چونكە  مەحمود(،  )شێخ  سیاسی  ڕاوێژكاری  بكەنە 

ه كوردی  كۆمەڵگای  ناو  لە  حوسێن(  پێشتری  غولام  )میرزا  بە  كوردەكان  لای  ەبوو، 
(، دژی حكومەتەكەی )شێخ مەحمود( و قەوارەیەكی 11:  2002، باوەڕ،  1/28ناسرابوو)خواجه:  

. هەروەها نزیكایەتی لەگەڵ  (96، شوانی:  85)د. حوسێن محەمەد عەزیز:  سیاسی بوو بۆ كورد
لە ناوچەی هەڵەبجە، كە نەیاری )شێخ مەحمود( بوو) ،  177-1/173هاي:  )عادیلە خانم( هەبوو 

)312الحاج:   لە  )مێجەرسۆن(  هاننی  هەربۆیە،  نیسانی24(.  سلێمانی،  1919ی  شاری  بۆ  ز( 

لە سیاسەتی دەوڵەتی بەریتانیا بەرامبەر بە كورد و دەسەڵاتەكەی )شێخ مەحمود(  ئاڵوگۆری 
لێدانی دوایی هات)حیلمی:   (. دیارە لەگەڵ ئەوەی )مێجەرسۆن( بە  1081/ 7كرد، كە دواجار بە 

دەوروبەری   و  سلێمانی  لە  دەیویست  بەڵام  ناوزەدكرا،  مەحمود(  )شێخ  دەسەڵاتەكەی  دژی 
راوەی دروستبكات و لە دەستی سەرۆك خیڵ و سەرۆك هۆزەكان دەریبهێنێت،  دەسەڵاتی دامەز

چونكە بە زیان بۆ بەرژەوەندییەكانی وڵاتەكەی و تەنانەت داهاتووی كوردیشی دەبینی)ئەحمەد  
(، بەڵام سوود لەو ئەزموونەی  330، د.عثمان علی:  91-90، ناسر و ئەوانی تر:21:  2004باوەڕ،  

 ە لەدەستدانی هەلێك بۆ كوردی باشور دوایی هات. وەرنەگیرا، تا دواجار ب

بۆ        بەریتانیا  دەوڵەتی  سیاسەتی  كە  لەیادبكەن،  ئەوەش  نابێت  دیكەوە،  لایەكی  لە 
بەرزكردنەوەی دروشمی سەربەخۆیی و پشتیوانی لە كوردی باشوری كوردستان، لە خەمی بۆ  
دەوڵەتی   لە  و  ببات  بۆ خۆی  موسڵ  ویلایەتی  ئەوەبوو  بۆ  بەڵكو  نەبوو،  داهاتوویان  و  كورد 

هاوپەیمانی  )سایكس  فەڕەنسای  ڕێکكەوتنامەی  لە  چونكە  دەوڵەتی  -دایببرێت،  بەشی  بیكۆ(دا 
(. هەروەها ڕێگری لەو بانگەشانە بكات،  47، د.خلیل اسماعیل محمد:  68فەڕەنسا بوو)شرفكندی: 

كە هەریەك لە ئەمریكیەكان و بەلشەویكەكان كاریان لەسەر دەكرد. ئەمە، جگە لەوەی كوردەكان  
بانگ بۆ  نەكەونە ژێر كاریگەری  ئایندەكەی  و  ئەو كات دیدگا  تا  ەشەكانی )مستەفا كەمال(، كە 

 (.  356بەریتانیەكان ڕوون نەبوو)د.عثمان علی: 

فەڕەنسیەكانیش لەو دەمەدا، كاریان لەسەر  سیاسەتی دەوڵەتی فەڕەنسا بەرامبەر بە كورد:  
ئەوە دەكرد، كە ڕێگری لەو هەوڵە بەهێزەی بەشێك لە كوردەكان بكەن، كە بۆ دروستبوونی 

كاریاندەكرد كوردی  بەغداد:  دەوڵەتێكی  لە  فرنسی  كونسلی  بەڵگەنامەكانی  لە  .  (42)كوردستان 
بە   بكەن، كە خزمەتیان  ئەفسەرە كوردانە  لەو  پشتیوانی  و  پێشوازی  نەبوون  ئامادە  هەروەها 

. هۆكارەكانیش چەند لایەنە بوون، دیارترینیان ( 20:  ەمان سەرچاوە)هسوپای عوسمانی كردبوو 
ئەوەبوو، كە فەڕەنسیەكان نەیاندەویست ئەوەی لەكاتی جەنگ و دوای جەنگ بەدەستیانهێناوە  

 ا لەگەڵ دۆستە هاوپەیمانەكانیشیان بیكەنە كێشە. لەدەستیانبچێت. هەروەه

ڕوسیا:  دەوڵەتی  پێچەوانەی ساڵانی    سیاسەتی  جەنگ  دوای  لە  دەوڵەتەش  ئەم  سیاسەتی 
( لە  بەوەی  دیاربوو،  هۆیەكەش  بوو.  ئۆكتۆبەری25جەنگ  ڕوسیای  1917ی  دەوڵەتی  ز(ی 

قەیسەری كۆتایی پێهات و دەسەڵاتی بەلشەویكەكان شوێنیانگرتەوە. تەنانەت بەپێ ڕێکكەوتنامەی  
ەردوو دەوڵەتی عوسمانی و بەلشەویكەكان  ز( لە نێوان ه 3/3/1918)بریست لیتوفسك(، كە لە )

جەنگەكە   دەستپێكردنی  پێش  كە  پاشەكشەیانكرد،  شوێنانەی  ئەو  بۆ  ڕوسیا  سوپای  واژۆكرا، 
(. جیاوازی ئەم گۆڕانكاریە سیاسیەش لە وڵاتی ڕوسیادا  22:  2018لێیبوون)گوران سلام محمد،  

لە ساڵانی جەنگ كە ڕوسەكان  بەشێكی  ئەوەبوو،  ئەو شاڵاوانەی كردبوویانە سەر  بە هۆی  دا 
پەڕینەوە شارۆچكەی   لەوێشەوە  تا كرماشان هاتن و  ناوچەی موكریان  لە  خاكی كوردستان، 

، د.كمال مظهر  5641-563)خانەقین( و داگیریانكرد، كۆمەڵكوژی و تاڵانیان تێدا ئەنجامدا )شمیم: 

بیل:  165-160:  1984احمد،   گەیشتنە  52-53،  موكریانەوە  ناوچەی  لە  لەوەی  جگە  ئەمە،   .)
لە   و  پێنجوێن  بانەشەوە گەیشتنە شارۆچكەی  ناوچەی  لە  و  ڕەواندوز  و  باڵەكایەتی  ناوچەی 

هاتن)هورامی: صص هەورامانی سەخت  تا  مەریوانیشەوە  ئەو  619-618ناوچەی  هەموو  لە   .)
تاڵانییانكرد  خەڵكەی    ناوچانەش  و  ناوچەكان  كۆی  لەسەر  خراپیان  یادەوەری  هۆیەوە  بەو  و 

(، بەڵام دوای كەوتنی ئەوان  173-165:  1984، د.كمال مظهر احمد،  566-565دروستكرد)شمیم:  
و سەركەوتنی بەلشەویكەكان بۆ دەسەڵات، لەگەڵ ئەوەی لە جەنگەكە كشانەوە، گۆڕانكاری لە  

یەكیاندا دژی هەر داگیركاریەك بەسەر نەتەوە و گەلە ژێر  سیاسەتیاندا هاتەئاراو. لە بانگەشە
وەستان)شرفكندی:   كۆمەڵگای  68دەستەكانەوە  ناو  بۆ  پێوست  وەك  بانگەوازە،  ئەم  بەڵام   ،)

كوردی و خێڵ و هۆزەكانی كورد شۆڕنەبوویەوە. بە تایبەت دوای ئەوەی كۆمەڵگای كوردی لە  
 (.  53-52ان بەدەست ڕوسەكانەوە نەچەشتبوو)بیل:  ڕابردوو و بە تایبەت لە ساڵانی جەنگدا، كەمی

بەر لە پەیمانی سیڤەر، یەكەمین كۆنفڕانسی نێودەوڵەتی    ز(: 1919كۆنفڕانسی ئاشتی پاریس) 
لە دوای جەنگ، كاری بۆ كرابێت، )كۆنفرانسی ئاشتی پاریس( بوو. ئەم كۆنفڕانسە لە ڕۆژانی  

:  1961ز(و لە شاری )پاریس(ی پایتەختی وڵاتی فەڕەنسا بەسترا)احمد فوزی،  18-22/3/1919)
البیاتی:  77-78 هەڵسە1/125،  لێی  ئامانج  سەركەوتنی  (.  و  كۆتاییەكەی  و  جەنگەكە  نگاندنی 

:  2022هاوپەیمانان و شكستی دەوڵەتانی ناوەند و ئایندەی جیهان بوو)د.هیوا حەمید شەریف،  
(. یەكێك لە باسەكانیشی ناكۆكی هەردوو دەوڵەتی بەریتانیا و فەڕەنسا بوو لەسەر چارەنوسی  61

ایدا فەڕەنسیەكان لە ڕێگای سەرۆكی شاندەكەیان )ئەلیكساندەر میللیران(ی  ویلایەتی موسڵ. تی
( نەوتی ویلایەتەكەیان لە حكومەتی بەریتانیا كرد. لە كاتێكدا  %50سەرۆك وەزیرانیانەوە داوای )

(  %25بەریتانیەكان لە ڕێگای )لوید جۆرج( سەرۆك وەزیرانیانەوە، كە سەرۆكی شاندەكەیان بوو، )
ئەوان دیاریكردبوو، بۆ ئەو بابەتە، چەند هۆكار و كێشەی هێنابوویەوە. دواجار  نەوتەكەی بۆ  

كۆنفرانسەكە ئەو بابەتەی بۆ چارەسەرنەكرا. هەربۆیە چارەنوسی ویلایەتەكە بە هەڵپەسێردراوی  
لەم كۆنفرانەشدا )كۆمەڵەی تەعالی كوردستان(  ەه(.  103مایەوە)د.ڕەنجدەر محەمەد عەزیز:   ر 

)جەنراڵ شەڕیف پاشا(يان بۆ نوێنەرایەتی خۆیان پێشنیازكرد)مارف    كوردی   ەك كۆمەڵەیەكیو 
(. ئەوەش  62، د.هيوا حەمید شەریف:  98:  2013عبدالرزاق على محمد،  ،  28:  1996مەر گول،  عو 

بە هۆی ئەوەی زمانەكانی )ئینگلیزی، فەڕەنسی( بە باشی دەزانی و خۆيشی نیشتەجێی شاری  
ەوڵەتی عوسمانیش لە  د  ە(. ئەمە لە كاتێكدا بوو، ك133:  2005)پاریس( بوو)محمد صالح حسن،  

( لە  كە  پێشكەوتن(،  و  یەكیەتی  )كۆمەڵەی  سەرانی  شاری  16/1/1919كۆبوونەوەیەكی  لە  ز( 
وڵاتەكەیان   نوێنەرایەتی  بۆ  پاشا(یان  شەریف  )جنراڵ  دیسانەوە  بەسترا،  سویسرا  )جنیف(ی 

دەوڵەتی    . هەربۆیە )شەریف پاشا( لە نێوان(64  ، د.هیوا حەمید شەریف: 277)گویلداش:  دیاریكرد
دەوڵەتی   نوێنەرایەتی  دواجار وەك  ڕاستە،  ڕابگرێت.  هاوسەنگی  دەبوایە  و كورددا،  عوسمانی 

(، بەڵام وەك كوردێكیش داكۆكی 66، د.هیوا حەمید شەریف: 281عوسمانی دەركەوت)گویلداش: 
-2018:1/357لە ماف و داخوازی كوردەكانی ناو دەوڵەتەكە و دەرەوەی كرد)د.نەجاتی عەبدوڵلا،  

(. هەروەها )شێخ مەحمود(یش دوای ڕەزامەندی بەریتانیەكان  66، د.هیوا مەجید شەریف:  368
)دوو( كەسی بە ناوەكانی )سەید ئەحمەدی بەرزنجی و ڕەشید زەكی كابان( وەك نوێنەرایەتی  
خۆی بۆ كۆنفرانسەكە دیاریكرد، تا لەڕێگای )جنڕال شەریف پاشا(ەوە دەنگ و داخوازی كورد  

(، بەڵام ئەو هەوڵەش بە هۆی درەنگ پێ ڕاگەیشتنی نوێنەرەكانی  22/ 1ێ)خواجە:  بگەیەننە ئەو 
ما   ئەنجام  بێ  بەریتانیەكان،  و  مەحمود(  )شێخ  نێوان  پەیوەندی  تێكچوونی  مەحمود(و  )شێخ 

- 131:  2006، نەجاتی عەبدوڵلا،  19-18)كوردستان لە بەڵگەنامەكانی كونسلی فرنسی لە بەغداد:  
136)  . 

ئەمە، نابێت ئەوەش نادیدەبگرین، كە )جنڕاڵ شەریف پاشا( بەو دۆخەی تێدابوو، توانی      
لەگەڵ )بوغوس نویار( سەرۆكی شاندی ئەرمەنیەكان لەو كۆنفڕانسە ڕێكکەوتنامەیەكی ئاشتی لە  

ز( واژۆبكەن، تا بەیەكەوە كار بۆ دەستبەركردنی مافی هەردوو نەتەوەی كورد و  20/11/1919)
:  2013، فارس عثمان،  134:  2002لە ناو خاكی دەوڵەتی عوسمانی بكەن)د.ابوبكر عثمان،    ئەرمەن 

(. ئەو هەوڵەش بۆ ئەوەبوو، تا كۆتایی بەو ناكۆكی و كێشانە بهێنن، كە بە هۆی كۆمەڵكوژی  77
،  302-235:  1984ز( سەریهەڵدا)د.كمال مظهر احمد،  1916-1915ئەرمەنیەكان لە نێوان ساڵانی )

( بەڵام ئەو هەوڵەش لە لایەن دەوڵەتی عوسمانیەوە دژایەتیكرا، چونكە خۆی  66-57ان:  فارس عثم
هۆكاری سەرەكی كۆمەڵكوژیەكە بوو، بۆیە بێ ئەنجام ما. ئەوەش دوای ئەوەی عوسمانیەكان  
لە پاڵ دیاریكردنی )جنراڵ شەریف پاشا( وەك نوێنەری خۆیان، دەستەیەكی تریان لە كوردەكان  

ەن، كە كوردەكان هاوسۆزیان  دنسەكە كرد، تا وا نیشانی ئەندامانی بەشداربوو بڕەوانەی كۆنفڕا
 (. 19، د.هیوا حەمید شەریف: 64بۆ دەوڵەتی عوسمانی هەیە، نەك هاوپەیمانان. )شرفكندی: 

هەر لەو كۆنفرانسەدا )نەسر ئەلدەولە( وەزیری دەرەوەی ئێران، كە سەرۆكی شاندی       
لە   بكات  دەوڵەتەكەی  پشتیوانی  كرد،  بەریتانیا  دەوڵەتی  نوێنەری  لە  داوای  بوو،  وڵاتەكەی 
دروستكردنی هەرێمێكی یەكگرتووی كوردی، كە تیایدا ناوچە كوردیەكانی وڵاتەكەی و ویلایەتە  

چوارچێوەی  كوردیەكانی   بخرێتە  و  ببەستێتەوە  بەیەكەوە  عوسمانی،  دەوڵەتی  سنوری  ناو 
و   ئاینی  تەنانەت  و  ئابوری  و  نەژادی و كۆمەڵایەتی  پەیوەندی  ئەوەش  بۆ  ئێرانەوە.  دەوڵەتی 
ئاینزای لە نێوان وڵاتەكەی و كورددا هەیە. بەڵام ئەم داوایە لە لایەن بەریتانیەكان ڕەتكرایەوە)د.  

علی:   و  375عثمان  ناڕەزایی  دەنگی  بكات،  ئەو  بۆ  كار  ئێران  دەوڵەتی  وایكرد  ئەوەش  هەر   .)
عوسمانی   ویلایەتی  )سێ(  هەر  و  عێراق  خاكی  ناو  لە  شۆڕش  و  ڕاپەڕین  و  خۆپیشاندان 
بەرزبێتەوە. تا بەریتانیەكان لەو ناوچانە شكستبهێنن و پاشەكشەبكەن. هەروەها كاری بۆ ئەوە  

ێز نەبن، تا بە قازانجی دەوڵەتەكەی تەواو بێت)ناسر و ئەوانی تر:  كرد، )بەغداد و ئانكارا( بەه
(. ڕاستە، ئەو هەوڵانەش هەموو شت نەبوون، بەڵام بێ كاریگەریش نەبوون لەسەر  447-448

 دروستكردنی ئاستەنگ بۆ دۆزی كورد و چوونەپیشەوەی. 

 تەوەری دووەم 

 ( 64- 63-62ەكانی ) مادد   ناساندن و تێڕوانینەکان بۆ )پەیمانی سیڤەر( و 
سیڤەر: ناساندن  پەیمانی  )  ی  لە  نێودەوڵەتیانەی  ڕێکكەوتنامە  و  پەیمان  لەو  بوو  ى  10يەكێك 

لە  1920ئابى )پاریس(  شاری  نزیك  )سیڤەر(ی  شارۆچكەی  لە  )بەریتانیا،  ز(  دەوڵەتانى  نێوان 
فەڕەنسا، توركیا، ئیتاڵیا، ژاپۆن، ئەرمەنستان، بەلجیكا، یۆنان، پۆڵەندا، پورتوگال، ڕۆمانیا، سربیا،  
وەك   ئەمریكا(ش  یەكگرتوەكانى  )ویلایەتە  واژۆكرا.  حیجاز(  چیكۆسلۆفاكیا،  سلوانیا،  كرواتیا، 

یەكەمین پەیمانی نێودەوڵەتیش بوو، كە دامەزراندنی قەوارەیەكی كوردی  چاودێر دانرا. هەروەها  
  63  –  62( ماددەی پەیماننامەكە، کە ئەوانیش ماددەکانی )432خستە ناو )سێ( ماددە لە كۆی )

 (. 58-57، مستەفا مەولوودی: 235د.كەیوان ئازاد ئەنوەر: ، 33: 2004( بوو )باوەڕ، 64 -
بۆ        ماددە  كۆمەڵێك  لەسەر  بوو  واژۆكردن  و  پەیمان  بۆ  كۆنگرەکەش،  بەستنى  لە  ئامانج 

چارەسەركردنى كێشەى وڵاتانى هاوپەیمانان بوو، كە بە وڵاتانى براوەى جەنگ ناسرابوون. تا  
لە ڕێگاى پەیماننامەیەكەوە بەشى خۆیان لە خاك و سامانى دەوڵەتانى دۆڕاوى جەنگ وەربگرن.  

ەروەها دوای جەنگ بە خۆیاندا بچنەوە و پێداچوونەوە بە ڕێکكەوتنامانەی پێشوودا بكەن، كە  ه
 .  (94لە كاتی جەنگدا واژۆكراون، لە دوای جەنگ كاریگەریان لاوازببوو)د.خلیل اسماعلی محمد: 

ئەو ماددانەی تایبەت بوون بە كورد و مافەكانی    ەقی ماددەكانی پەیمانی سیڤەر تایبەت بە كورد: د 
 )سێ( ماددە بوون، ئەوانيش: 

’’لیژنەیەك لە )سێ( ئەندام پێكدەهێنرێت لە )بەریتانیەك و فەڕەنسیەك و ئیتاڵیەك(،  (:  62ماددەی ) 
كە حكومەتەكانیان دیاریياندەكەن و نوێنەرێكی كوردیشیان لەگەڵ دەبێت. مەڵبەندى لیژنەكەش  

( مانگدا كۆبوونەوە ئەنجامبدەن و ڕاپۆرتێك لەبارەی  6شارى )ئەستانبۆل( دەبێت، تا لە ماوەى )
فە ئامادەبكەن.  مافى  كوردن  دانیشتوانى  زۆرترینى  ناوچانەى  ئەو  بۆ  ئۆتۆنۆمى  رمانڕەوایەتى 

ل  ەكانیش ناوچ فورات  خۆرهەڵاتى  و  ئەرمینیا  باشورى  و    ە دەكەونە  سوریا  سنورى  باكورى 
(ى پەیماننامەكەدا هاتوە. هەروەها ئەگەر هەر یەك  27(ی ماددەی )2ميسۆپۆتامیا، كە لە بڕگەی )

كێشەكان  لە   لە  كێشەیەك  لەسەر  بڕیاریان  لیژنەكە  كێشەكە  ئەندامانى  هەیە،  بۆیان  ئەوا  نەدا، 
بەرەو ڕووى حكومەتەكانیان بكەنەوە. هەر لەم پرۆژەیەشدا، پێویستە مافى پاراستنى ئاشورى  
و كلدانیەكان و كەمایەتیە نەتەوەیى و ئاینییەكان زامنبكرێت، كە لە خاكى كوردستاندا دەژین.  

سێک و كوردێك بۆ مەبەستى پێشوو  هەروەها لیژنەیەك لە بەریتانیەك، فەڕەنسیەک، ئیتاڵیەک، فار
بۆ ناوچەكە دەنێردرێت. ئەو لیژنەیەش لە توانایاندا هەیە، گۆڕانكارى لە سنورى توركیادا بكات،  

 بە مەرجێك لەگەڵ بەندەكانى پەیماننامەكە و سنورى ئێراندا بگونجێت‘‘. 
دەدات لە ماوەى )سێ( مانگدا، سەرجەم بڕیارەكانى  ’’دەوڵەتى عوسمانى پەیمان  (:  63ماددەى ) 
( لە بەرنامەى كارى لیژنەكان دواى دەرچوونى بڕیارەكانى لیژنەى تایبەت بە ماددەكە  62ماددەى )

 جێبەجێبكات‘‘. 

(دا دیاریكراوە لە  62’’ئەگەر زۆربەی گەلى كورد لەو ناوچەیەى، كە لە ماددەى )(:  64ماددەى ) 
ئارەزووى   ناوچەكە  دانیشتوانى  زۆرترینى  و  نەتەوەكان  كۆمەڵەى  ڕوویكردە  ساڵێكدا  ماوەى 
ئەو   شایەنى  گەلە  ئەو  زانى  گەلانیش  كۆمەڵەى  ئەگەر  كرد.  توركیا  لە  جیابوونەوەیان 

توركیا دەكات و توركیاش پەیمان دەدات واز لە هەموو مافەكانى    سەربەخۆیەیە، ئەوا ئامۆژگارى
لە ناوچەى ناوبراودا بهێنێت. لە هەمانكاتدا هێزە هاوپەیمانەكان هیچ كۆسپێك ناخەنە بەردەم ئەو  
ویلایەتى   بەشى  لە  كرد  یەكگرتنى  ئارەزوومەندى  كوردیە  قەوارە  ئەو  ئەگەر  تەنانەت  ڕێگایە. 

د.كەیوان  ،  108-107:  بەندەكانی كۆنگرەی سیڤەر ،  88-1987شیركۆ:  پێچەوانەوە‘‘)موسڵ یان بە
 (. 59-58، مەولوودی: 237-236ئازاد ئەنوەر: 

كەكا      ئەوەی،  دەگەینە  ڕۆدەچین،  ماددەكەدا  )سێ(  هەر  دەقی  ناو  بە  ی  واتا  تێكیش 
(ی پەیمانەكەدا هاتبوو، واتای گواستنەوەی دەسەڵات بوو بۆ  62)ئۆتۆنۆمی(، وەك لە ماددەی )

(. ئەوەش پێچەوانەی خواستی عوسمانییەكان  473-472:  1998سەربەخۆیی )د.احمد عطیة الله،  
.  (147-146:  2016)هاكان اوزاغلو،  (دا كاری بۆ بكەن63بوو لەو كاتەدا، كە دەبوایە لە ماددەی )

(دا هاتوە، پێچەوانەی ماددەی  62خاڵێكی  تر، كاتێك ئاماژە بەو سنورە دراوە، كە لە ماددەی )
دەوڵەتی توركیای بە خاكی میسۆپۆتامیای عەرەبی دیاریكردوە،    (ی هەمان پەیمانە، ئەویش27)

(! بەڵام  91-88:  بەندەكانی كۆنگرەی سیڤەرسنورە خاكێكی كوردنشین نەبێت)  وەك ئەوەی ئەو 
دواتر   ماددەكەی  ئەوا  كەوت،  تر  ماددەیەكی  دوای  ماددەیەك  ئەگەر  یاساییەوە،  ڕووی  لە 

( ئەوەشدا بوونی مادەی  لەگەڵ  پەراوێز دەخات.  ماددەی )27ماددەكەی پێشوو  لە پێش   )62  )
خاكەكەی   و  كورد  دژی  یاسایی  ماددەیەكی  وەك  ساتێكدا  هەر  لە  کە  دەخواست،  ئەوەی 

 رێت. بەكاربهێن
پەیمانەكە:  لە  هاوپەیمانان  هەردوو    تێڕوانینی  تەنیا  هاوپەیمان،  وڵاتانی  لە  مەبەستی سەرەكی 

و   پێگە  و  سەنگ  تر،  وڵاتەكانی  لە  زیاتر  كاتەدا  لەو  كە  بوو،  فەڕەنسا(  و  )بەریتانیا  وڵاتی 
لە   ئەوانیش  ئامانجی  هەبوو.  كوردستان  خاكی  و  ناوەڕاست  خۆرهەڵاتی  لە  بەرژەوەندییان 

(دا هاتبوو،  63پشتیوانیكردنی پەیمانی سیڤەر و پشتیوانی لە كورد و ئەو قەوارەیەی لە ماددەی )
لەگەڵ لاوازكردنی دەوڵەتی عوسمانی، پشتیوانیش بوو لەو هەوڵ و هەماهەنگیەی نێوان كورد و 

یەكان، كە لە كۆنفڕانسی ئاشتی پاریسدا كاری لەسەر كرابوو. هەروەها خودی دەوڵەتی  ئەرمەن
ناوچەی   لە  بەرژەوەندییەكانی خۆی  پاراستنی  بۆ  پەیمانە  ئەو  بوو،  ئەوە  ئامانجی  بەریتانیاش 

 (.  274-272خۆرهەڵاتی ناوەڕاست بەكاربهێنێت)الطالبانی: 
(ش پێویست بوو نوێنەری وڵاتانی )بەریتانیا، فەڕەنسا و ئیتاڵیا( ڕاپۆرتی  62ەپێ ماددەی )ب     

( بەرزبكەنەوە، تا لە دۆخی ناوچەكە  62خۆیان بۆ دەوڵەتەكانیان لەسەر دۆخی ناوچەی ماددەی )
لە   جیابوونەوە  و  سەربەخۆیی  لەبارەی  خەڵكەكە  ڕای  و  پێكهاتەكانی  و  دانیشتوان  ڕێژەی  و 

:  بەندەكانی كۆنگرەی سیڤەر عوسمانی وەربگرن. بەڵام ئەو كارەیاننەكرد و ئەنجامنەدرا)دەوڵەتی  
لە  49 ڕۆڵیان  كە  بوو،  دەوڵەتە  )سێ(  ئەو  و  هاوپەیمانان  وڵاتانی  كەمتەرخەمیەكی  ئەوەش   .)

داڕشتنی خودی ماددەكەدا هەبوو. بە واتایەكی تر، زۆربەی ئەندامانی بەشداربووی پەیمانەكە،  
ئەحمەد:   عەلی  نەكرد)نەوزاد  ماددەكانی  بە  هاوپەیمانان  13كاریان  بڵێین،  دەكرێت  هەربۆیە   .)

(،  48پەیمانی سیڤەریان بەسەر دەوڵەتی عوسمانیدا سەپاند)مجموعة من الباحثین السوفیت، ص
 بەوەی كارێك بۆ كورد بكەن و لە ژێردەستەیی ڕزگاری بكەن. نەك 

ێكیش دەمانەوێت تێڕوانینی دەوڵەتی عوسمانی بۆ  كاتدەوڵەتی عوسمانی بۆ پەیمانەكە:  تێڕوانینی  
ماددەی   )سێ(  ئەو پەیمانەكئەم  كە  ئەوەی،  دەگەینە  بخەینەڕوو،  دەوڵەتی    ە  زیانی  بە  ماددانە 

عوسمانی بوو، چونكە بەر لە هەر شتێك خاكی ناو دەوڵەتەكەی دابەشدەكراو لە ناو ئەو خاكەدا  
(، بەڵام  بەو پێیەی دەوڵەتی عوسمانی بە  69-68قەوارەیەكی كوردی دروستدەكرا)مەولوودی، ل

ڕووبەڕوو  جەنگیش  دوای  هەروەها  دەرچووبوو،  جیهانیە  جەنگە  لەو  نەیارێكی  شكست  ی 
بووەوە، كە )مستەفا كەمال( بوو، بۆیە سوڵتان و دەوڵەتی عوسمانی لە ناچاریان بوو،   ۆییناوخ

ەو دۆخانە، سازش بۆ هاوپەیمانان بكەن. تا لە بيانووی ئەوان و پشتیوانیان لە  بۆ ڕزگاربوون ل
 )مستەفا كەمال( دووربكەونەوە. هەروەها كوردەكانی والێبكەن، ڕووبكەنەوە دەوڵەتەكەیان.  

نابێت ئەوەش نادیدەبگرین، كە ئەو بەڵێنەی )سوڵتان وەحیدەدینی عوسمانی( پێشتر بە )شێخ       
عەبدولقادری شەمزینی و ئەمین عالی بەدرخان( و پۆلێك لە كەسایەتی كوردی دابوو، لەسەر  
ئەو باوەڕە بوو، كە خودی سوڵتان و سەرۆك وەزیرانی دەوڵەتی عوسمانیش، نیەت و نیازی  

خو  و سوڵتانی  ئەوانی  دەوڵەت  بۆ  بەهێزیان  نزیكایەتی  و  كە سۆز  زانیبوویان،  و  ێندبوویەوە 
لە دەوڵەتی   نییە  لەو قۆناغەدا بۆ كورد باش  لە دیدگای ئەوانەوە،  عوسمانی هەیە. پێیانوابوو، 
دەسەڵاتی   ژێر  كوردی  بە  سەربەخۆیی  مافی  دەوڵەتەكە  كاتێك  جیابێتەوە،  عوسمانی 

كە  (.  147- 146ببەخشێت)اوزاغلو:   پێیانوابوو،  بە  هەروەها  هەیە،  لەوە  ترسیان  كوردەكان 
لە   نزیك  بكەونە ژێر دەسەڵاتی وڵاتانی هاوپەیمانان و  لە دەوڵەتی عوسمانی،  جیابوونەوەیان 

ز( 1916-1915ئەرمەنەكان و تۆڵەی كۆمەڵكوژیی ئەرمەنیەكانیان لێدەكەنەوە، كە لە نێوان ساڵانی )
ه بەسەریاندا  عوسمانی  دەوڵەتی  و  سوڵتان  فەرمانی  لەسەر  لایەن  و  لە  دیدگایەش  ئەو  ات. 

)بڕوانە پاشكۆی دەوڵەتی عوسمانی و دامەزراوەكانی بە شێوەیەكی بەربڵاو كاری لەسەر كرابوو 
 (.  3-بەڵگەنامەكان، بەڵگەنامەی ژمارە

سوڵتانى عوسمانى واژۆی مافی سەربەخۆیی بۆ كوردەكانی سنوری  لەو ڕوانگەیەوە، كاتێك       
ئڵەتەكەدەو  تا  وەزیران،  سەرۆك  پاشا(ی  )فەرید  دابوويە  بیداتە  ی  خۆیەوە  ڕێگای  لە  ەویش 

كۆنگرەكە لە  سیڤەر)نوێنەریان  كۆنگرەی  الداقوقي:  34:  بەندەكانی  جیابوونەوەی  (،  120-121، 
خاكی كوردستان نەبوو لە دەوڵەتەكەی، بەڵكو جۆرێك بوو لە خودموختاری یان ئۆتۆنۆمی بۆ  
كوردەکانی بندەستیان. هەربۆیە ئامادەبوو ڕەزامەندی لەسەر بدات، وەك باجی شەڕ لە لایەك و  

 ڕزگاربوون لەو دۆخە سەختەی تێكەوتوون لە لایەكی دیكەوە. 
كورد و تێڕوانینی بۆ پەیمانەكە دەكۆڵینەوە، بە    كاتێكیش لە هەڵوێستی كورد و پەیمانی سیڤەر:  

ەو ماددە و بڕگانەی لەو پەیمانەوە دران و  ئ   شتێكی دیكە دەگەین. جارێك بەر لە هەر شتێك

بڕیاریان  و  واژۆكراون  كۆنگرەكە  لە  نوێنەریان  و  كورد  خودی  ئامادەبوونی  بێ  دەرچوون، 
(. بەواتایەكی تر، كورد  41لەبارەوە دراوە، لەگەڵ ئەوەی لە بەرژەوەندیی كوردیش بوو)گەرمیانی:  

دوای جەنگ چووە ناو گفتوگۆ و بەرنامەی كاری وڵاتانی برای جەنگ، كە سەرقاڵی داڕشتنەوەی  
سوودی  نەخشە دەبوایە  بۆیە  نەبوو،  كەم  كورد  بۆ  پێگەیەش  ئەو  بوون.  جیهان  سیاسی  ی 

ئەوە لە هەڵەى كوردەوە بووبێت یان لە كەمتەرخەمى هاوپەیمانان پەیمانەكە    لێوەربگیرێت، بەڵام
 (. 238بۆ كورد وەلانرا)د.كەیوان ئازاد ئەنوەر: 

لایەك      دیكەوەلە  )  ی  كە62ماددەی  كورد   (،  بۆ  سەربەخۆ  ئۆتۆنۆمی  ناوچەیەكی  مافی 
اسكندر:    دیاریكردبوو، بشير  نەبوو)سعد  كوردستان  خاكى  كەمی  19هەموو  بەشێكی  بەڵكو   ،)

بوو) كوردستان  اسماعيل:  خاكی  لەوەی  (.  73شرفكندی:  ،  96د.خليل  جگە  ویلایەتەكانی  ئەمە، 
دەوڵەتە)د.خليل  ە)ئەرز ئەو  چوارچێوەی  ناو  نەدەچوونە  عينتاب(  غازى  و  بدليس  وان،  ڕوم، 

(، بەڵكو ئەو ناوچانەی دەگرتەوە، كە كەوتبوونە باشورى خاكى ئەرمەنستان،  96اسماعيل محمد:  
)د.ڕەنجدەر محەمەد  تا خۆرهەڵاتی ڕوباری فوڕات و باكوری خاكی سوریا و ویلایەتی موسڵ

ل(142عەزیز:   پەیمانە،  .  ئەو  ماددەی  )سێ(  ئەوانەشدا  هەموو  بۆ  ەگەڵ  نوێى  زەمینەیەكى 
كوردستانێكى سەربەخۆ دەڕەخساند، ئەگەرچى لەو ڕۆژگارەدا سەرجەم خواستەكانى كوردى  

 (. 238ەگەن)د.كەیوان ئازاد ئەنوەر: جێبەجێنەدەكرد، بەڵام زۆر لەوە باشتر بوو، بە هیچ ن
 

 تەوەری سێیەم 
 هۆكارەكانی جێبەجێنەكردنی پەیمانی سیڤەر 

بۆچوون و ڕاكان لەسەر جێبەجێنەكردنی پەیمانی سیڤەر و دواتر دەركەوتن و جێبەجێكردنی       
و   خۆرهەڵاتناس  نوسەر،  تویژەر،  مێژوونوس،  هەر  بەڕادەیەك،  زۆرن.  لۆزان  ڕێکكەوتنامەی 
تەنانەت سیاسیەكیش، بۆ كۆمەڵە هۆكارێكی جۆراوجۆری گێڕاوەتەوە. بەڵام بەو پێیەی كارەكەی  

شرۆ  كە  ئێمە  هۆكارانەیە،  ئەو  دیارترین  خستنەڕووی  بەڵكو  نییە،  لەوانە  هەریەك  ڕای  ڤەی 
سیاسەتی دەوڵەتانی هاوپەیمانان و عوسمانی، هەروەها خودی كورد، پەیمانەكەیان بە لاڕێدابرد،  

 بۆیە لەو دەلاقەیەوە، هۆكارەكان دەخەینەڕوو، ئەوانیش: 
كورد:  ناوخۆیی  هۆكاری    هۆكاری  كورد  كە  كۆكن،  ئەوە  لەسەر  بۆچوونەكان  ڕاو  لە  بەشێك 

یەكەمی پەراوێزخستنی پەیمانەكە بووە. هۆكارەكەشی بۆ ئەوە دەگێڕنەوە، كە كورد لەو قۆناغەدا 
بوو)پەرتەوازە و   ئاینی    هەروەها .  ( 59شرفكندی:  ناكۆك  كەوتبووە ژێر كاریگەری هەژموونی 

جگە لەوەی هەموویان یان لایەنی    (. 88ئیسلام و لە بابەتە نەتەوەییەكە دووركەوتبووەوە)شێركۆ:  
كەم زۆربەیان، دیدگایەكی هاوبەشیان بۆ نەتەوە و خاكەكەیان نەبوو، بەڵكو هەر كۆمەڵ و دەستە  
لە   ڕزگاربوون  و  كێشەكان  چارەسەری  بۆ  خۆی  تایبەتی  تێڕوانینێكی  ناوچەیەك،  تەنانەت  و 

تورك مەبعووسانی  )ئەنجومەنی  كاتێك  ئەوەی  وەك  هەبوو.  سەرۆكایەتی  ژێردەستەیی  بە  یا( 
( ڕۆژ  7( مانگ و )6ز(و بەر لە واژۆكردنی پەیمانی سیڤەر بە ) 20/1/1920)مستەفا كەمال( لە )

(  72كۆبوویەوە و یاداشتێكیان بێ ناوهێنانی كورد و خاكی كوردستان بڵاوكردەوە، لە كۆی )
ئەندامی كوردی ئەنجومەنەكە، یەك ئەندامیان دەنگی لێوە نەهات، ڕەخنە و گازندەیان دەرنەبڕی،  

، د.حوسێن  58:  بەندەكانی كۆنگرەی سیڤەركە بۆچی ناو و پێگەی كورد لە یاداشتەكەدا نەهاتوە؟ )
(، لەكاتێكدا دەبووایە هەڵوێستیان هەبووایە. ئەوەش لە كاتێكدا  113، الداقوقی:  73محەمەد عەزیز:  

ئەندامە   و  بێت  و سوپا  هێز  خاوەنی  تا  ڕانەگەیاندبوو،  دەوڵەتەكەی  كەمال(  )مستەفا  كە  بوو، 
ەیدان  ە جاران بێتە مكوردەكان لێی بترسن. هەر ئەوەش دەرفەتی دایە )مستەفا كەمال( بەهێزتر ل

ئەو كوردانەشی    و دەربكەوێت. ئەوەی دەیەوێت بۆ نەتەوەكەی لەسەر حیسابی كورد بیكات. 
لەژێر كاریگەری هەستی نەتەوەیی و جوڵاندنی بوون بۆ گەیشتنی كورد بە مافەكانی، لە "نێوان 
و   لایەك  لە  خۆرئاوا  بێباوەڕانی  دژایەتی  و  ئیسلام  ئاینی  لە  پارێزگاری  و  ئاینی  بەرداشی 

گیریانكردبوو)شێركۆ:   هاوپەیمان  وڵاتانی  بەڵێنەكانی  لە  بە90ئاوڕدانەوە  بۆیە  دۆخەوەی  (،  و 
كوردی تێدابوو، ئەستەم بوو، بیر لەوە بكرێتەوە شوێن پەیمانەكە بكەون و لایەنیكەم نوێنەریان  

نەتەوەكان(، )كۆمەڵەی  )ك   بگەینە  لە  سیڤەر:  25/6/1919ە  كۆنگرەی  بەندەكانی  بۆ  25ز()   )
(،  51ری كێشە جیهانیەكان و مافی نەتەوە بندەستەكان دامەزرابوو)سعد بشیر اسكندر:  چارەسە

( ماددەی  لە  داوایەی  ئەو  ئەوان.  بگەیەننە  بۆ سەربەخۆیی  داوای كوردەكان  پەیمانی  64تا  (ی 
 سیڤەر تایبەت بە كورد هاتبوو. 

هۆكارێكی دیكە سیاسەتی هاوپەیمانان بوو، بە تایبەت بەریتانیەكان،  سیاسەتی هاوپەیمانان:  
چونکە لەگەڵ ئەوەدا نەبوون، بۆ پشتیوانی لە كورد، پشت لە نەتەوەكانی )عەرەب، تورك، فارس  

بە تایبەت دوای پێشڕەوی و سەركەوتنەكانی )مستەفا كەمال(    . (59شرفكندی:  و ئەرمەن(بکەن)
لە ناوچەی ئانادۆڵ و كاركردن بۆ دروستكردنی دەوڵەتی توركیای لاو()د.خلیل اسماعیل محمد:  

(. ئەمە و بیرۆكەی دروستكردنی دەوڵەتێك بە ناوی عێراق لە هەردوو ویلایەتی )بەغداد و  96
هاتەئارا. عوسمانی  داگیركاری    بەسرە(ی  كە  ڕیمۆ(،  )سان  ڕێکكەتنامەی  دوای  كەوتە  ئەوەش 

فەڕ و  بەواتای  بەریتانی  ئەوەش  گۆڕی.  )انتداب(  بە  عوسمانی  ویلایەتەكانی  لە  ەنسیەكانی 
پەراوێزخستنی مافی چارەیخۆنوسی بوو، بۆ خەڵكانی ئەو ناوچانە)د.انیس ورد و رجب حراز،  

 (.  54، سعد بشیر اسكندر:  40-39، اڵطالبانی: 464: 1967

بەپێ ڕاپۆرتێكی كۆمەڵەی نەتەوەكانیش، دامەزراندنی دەوڵەتی عێراق سەرەتا لە هەدوو       
لكاندنی   لەسەر  بڕیار  ساڵ  )سێ(  دوای  بەڵام  سەرچاوەیگرت،  بەسڕە(  و  )بەغداد  ویلایەتی 

الامم عصبة  لجنة  درا)تقریر  موسڵ  لە  109:  1924ویلایەتی  عێراقیش  دەوڵەتی  دامەزراندنی   .)
ویلای )هەردوو  لە  كە  پێشنیازكرا،  قاهیرەدا  كۆنگرەی  لە  بەسڕە(  و  )بەغداد  ی  18-12ەتی 

(. هەر لەوێش  35، ل2004، باوەڕ21ز( لە شاری )قاهیرە(ی میسر بەسترا)البرقاوی: 1921ئازاری
دەوڵەتەوە   بەو  لكاندن  بە  یان  سەربەخۆیی  بە  كوردستان  باشوری  مانەوەی  پێشنیازی 

اسكن21)البرقاوي:  كرا بشير  وەزیری  (19در:  ، سعد  )ونستۆن چرچل(  پێشنیازەكەی  تەنانەت   .

ناوچە داگیركراوەكانی بەریتانیا، بۆ دروستكردنی قەوارەیەكی كوردی لە باشوری كوردستان،  
 (.  410وەك ئەگەر و بۆچوونێك سەیركرا، نەوەك ستراتیژ لە ئایندەدا)د.عثمان علی:

بڕیار و ئەنجامەكانی كۆنگرەكەش، دوای ئەو سەركەوتنانە هات، كە )مستەفا كەمال( لە       
ناوچەی ئانادۆڵی توركیا بەدەستیهێنا. ئەوەش وایان بە بیر بەریتانیەكاندا هێنا، ئەو سەركەوتنانە  
دواتر   و  وەربدات  كوردستان  باشوری  كاروباری  لە  دەست  كەمال(  )مستەفا  دەدەنە  دەرفەت 

(،  208،  د.عثمان علی:  265-263:  1980ای ویلایەتی موسڵی عوسمانی بكات)ل.ن. كوتلوف،  داو 
عێراقەوە   پێشنیازكراوەكەی  دەوڵەتە  بە  ویلایەتەكە  بوو  باشتر  ئەوە  كارەش  لەو  ڕێگری  بۆ 
بلکێنرێت و ببێتە پێشنیازێكی بەهێز لە داهاتوودا، تا ڕێگری لەو بیرۆكەیە بكات. ئەوەش كەوتە  

ڕووداوەی، كە گومان لە نێوان بەریتانیەكان و )شێخ مەحمود(دا دروست بوو. لەم    دوای ئەو 
)میس بێل( پێیوابوو، كە كوردەكان ئەو هێزە نین حكومەتەكەی پشتیوانیانبكات، بەڵكو    بارەیەوە

گەورەی   دەوڵەتی  پشتیوانی  زامنبكەن  داهاتوە  ئەو  دەتوانن  فارسن  و  تورك  و  عەرەب  ئەوە 
(. هەروەها بەوە گەیشتبوو، كە ڕاستە هەزاران كەس  452:  2002بەریتانیا بن)الیزابیث بیر غوین،  

)شێخ مەحمود( خۆیان بە كوشت دەدەن، بەڵام لەكاتی پێویستدا بۆ بەرگریكردن لێی،  لە كورد بۆ  
ڕوونی  بە  بازیان  دەربەندی  شەڕەكەی  لە  ئەوەش  كەم.  كەسێکی  چەند  ناگاتە  ژمارەیان 

ت ئەوانی  و  دەوڵەتێكی  437ر:  دەركەوت)ناسر  دامەزراندنی  كە  ئەوەی،  گەیشتبووە  هەروەها   .)
كوردی و سەربەخۆیی كوردستان، كارێكی زەحمەت و هەڵەیە و دەوڵەتەكەی باجی گەورەی  
لەسەر دەدات. هەربۆیە، هەموو هەوڵەكانی خستەكار، نەك هەر ئەو بیرۆكەیە بخاتە لاوە، بەڵكو  

رەی بنەماڵەكانی كورد بكات، بۆچوونیان لەسەر  كار لە سەرۆك خێڵ و سەرۆك هۆزە و گەو 
سەربەخۆیی خاكەكەیان بگۆرن. تەنانەت پشتیوانیكردن لەهێنانی )فەیسەڵی كوڕی حوسێن( بۆ  
ئاینی   لە عێراق لەسەر ئەو بنەمایە بوو، تا كوردەكان بە لایەنگریان بۆ بنەماڵەیەكی  پادشایی 

، د.انیس ورد و رجب  68بكەونەوە)بیل:  شاری )مەككە( لە بیری سەربەخۆیی خاكەكەیان دوور
(. ئەوەش بە هۆی پابەندی كورد بە ئاینی ئیسلام و بنەماڵە ئاینییەكانەوە بووە، وەك  466حراز: 

هاوسۆزیان بۆ دەوڵەت و سوڵتانی عوسمانی. ئەوە كاتێكیش وەك خەلیفەی موسڵمانان خۆی  
 .  (146-145، د.كمال مظهر احمد: 85-84/ 1: 1948)الحسني، ناساند

نابێت ئەوەش نادیدەبگیرێت، كە ئاین لەو كاتەدا باشترین هێز بوو، زۆرینەی كۆمەڵگای       
.  442كوردی پێ بەكاربهێنرێت و لە داخوازیە نەتەوەییەكانیان دووربكەونەوە)ناسر و ئەوانی تر: ل

لێرەوەش بەشێك لە سەرانی بەریتانیا لە عێراق و ناوچەكە لە سەرویانەوە )سێر برسی كۆكس(  
باشوری   تەنانەت  لە عێراق( لەگەڵ سەربەخۆیی كوردستان و  بەریتانیا  وەك حاكمی سیاسی 
كوردستانیش نەبوو، بەڵكو پێیوابوو، پێویستە لەگەڵ دەوڵەتی نوێی عێراق بەیەكەوە بژین)روبرت 

)فەیسەڵی كوڕی حوسێن( كرا بە پادشای عێراق و داوای    كاتێك  هەربۆیە(.  102:  1999اولسن،  
بە دەسەڵاتی )شێخ مەحمود(دا بنێت و وەك مەلیكی كوردستان بیناسێنێت. تا هەردوو   لێكرا دان 

دەسەڵاتەكە لە )سێ( ویلایەتەكەی عوسمانیدا بە ئاشتی بژین، بەڵام مەرجی )فەیسەڵی كوڕی  
حوسێن( بۆ سەربەخۆیی باشوری كوردستان ئەوەبوو، كە بوارەكانی ئابوری و سەربازی لەگەڵ  

- 50:  2016دەوڵەتی عێراق بمێنێتەوە. واتا، سەربەخۆیی بە مەرج بوو)كەمال نوری مەعروف،  
ز( ئاراستەی  15/11/1922( ئەو داوایەش وەك ڕوونكردنەوەیەك لە لایەن )ئیدوارد نۆئێل( لە )51

 (.  4-)شێخ مەحمود( كراوە)بڕوانە بەڵگەنامەی ژمارە
پێدەچێت ئەو داوایەی )فەیسەڵی كوڕی حوسێن( لەسەر داوای )برسی كۆكس(و ئەو  زۆر       

بەرپرسانەی بەریتانیا بووبێت، كە پێیانوابوو دەوڵەتێكی بەهێز لە عێراقدا بە هەردوو ولایەتی  
،  56-55)بەغداد و بەسڕە( دروست نابێت، تا ویلایەتی موسڵی پێوەنەلكێنرێت)ناسر و ئەوانی تر:  

ز(و واتە پێش  22/2/1923( لە )3330/4ایەشی وەك داوایەك بە نوسراوی ژمارە )(. ئەو ڕ332
( ڕۆژ بەر لە واژۆكردنی )ڕێکكەوتنامەی لۆزان(، بڵاوكردەوە)بەندەكانی كۆنگرەی  13( مانگ و )5)

ز( دانیان بە  22/12/1922(. ئەمە لەكاتێكدا هەردوو حكومەتی بەریتانیا و عێراق لە )49سیڤەر:  
وری كوردستاندا نابوو وە )شێخ مەحمود(یان وەك مەلیكی باشوری كوردستان  حكومەتی باش

الطالبانی:  88-1/87ناسیبوو)خواجه:   كۆنگرەی سیڤەر:  32،  بەندەكانی  لە    (. 43،  جیاواز  ئەمەو 
هەوڵەكانی )میس بێل(، كە كاری بۆ ئەوە كرد، كە سەرۆك خێڵ و سەرۆك هۆز و كەسایەتیەكانی  
كورد قایل بكەن، هیچ كاردانەوەیەك نەنوێنن، تا كاتی وەڵامدانەوەی داواكانیان دێت. ئامانجی  

ما بە  كوردەكان  گەیشتنی  لەبەری  و  بترازێت  كار  لە  كار  كە  ئەوەبوو،  خۆیان،  ئەوانیش  فی 
 .(90پارێزگاری لە پاراستنی بەرژەوەندیی وڵاتەكەی لە ناوچەكەدا بكات)شێركۆ:  

هەموو ئەوانەش ئەمانگەیەننە ئەوەی، كە بەریتانیەكان بۆ سیاسەتێك )شێخ مەحمود(یان       
( لە  و  كوردستان  باشوری  هێنایەوە  هیندستانەوە  كوردستان  10/10/1922لە  مەلیكی  وەك  ز( 

ز( حكومەتی كاتی  11/11/1920(. ئەوەش لەكاتێكدا بوو، كە هەر ئەوان لە )54ناساندیان)الطالبانی:  
بەسڕە(  عێرا و  )بەغداد  ویلایەتی  هەردوو  لە  ئەلنەقیب(  )عەبدولرەحمان  سەرۆكایەتی  بە  قیان 

ز(دا  23/8/1921(. هەروەها لە )91-90، د.خلیل اسماعیل محمد:21-20دروستكردبوو)البرقاوی:  
(  49)فەیسەڵی كوڕی حوسێن(یان بە پادشای عێراق دیاریكردبوو. ڕووداوەكەش كەوتە پێش )

ر لە )دوو( مانگ پێش دانانی )شێخ مەحمود( بە مەلیكی كوردستان. لەو ماوەیەش  ڕۆژ، واتا، كەمت 
)فەیسەڵی كوڕی حوسێن( و حكومەتەكەی بە ئاستێك كاریانكرد، تا دەوڵەت و حكومەتی بەریتانیا  
پێیانوابوو،   ئەوان كاربكەن. چونكە  بەرژەوەندییەكانی  پاراستنی  لە خۆیان زویرنەكەن و بەپێ 

ەو كاتەدا پێویستی بە هێزی سیاسی و سەربازی و ئابوری بەریتانیەكان هەیە.  دەوڵەتەكەیان ل
نابێت ئەوەش  .   (320ئەو دیدگایەی )شێخ مەحمود( و حكومەتەكەی نەیبوو)ناسر و ئەوانی تر:  

واژۆكردنی  دوای  كەوتنە  ڕووداوانەی  ئەو  و  جیهانی  یەكەمین جەنگی  دوای  كە  نادیدەبگرین، 
هاو  سیاسەتی  نوێ  پەیمانەكە،  توركیای  دەوڵەتی  بە  كوردستان  باكوری  وابوو  پەیمانان 

ناكۆكی    (. ئەمە، جگە لەوەی 72ێن محەمەد عەزیز:  )د.حوسنەك سەربەخۆیی پێبدەن  ببەستنەوە، 
نێوان خێڵ و هۆز و تیرە و بنەماڵەكانی كورد و مانەوەیان بە پەرتەوازەیی و ئەو گۆڕانكاریانەی  

لەسەرووبەندی پەیمانی سیڤەر و دواتر بەسەر ناوچەكەدا هات، بەریتانیەكانی هاندا، سیاسەتی  
 (. 314خۆیان بگۆڕن)د.عثمان علی: 

بەو پێیەی لەسەرووبەندی ڕووداوەكانی دوای یەكەمین جەنگی جیهانی، تا  سیاسەتی توركەكان:  
واژۆكردنی پەیمانی سیڤەر و دواتر تا واژۆكردنی ڕێکكەوتنامەی لۆزان، دوو دەسەڵات و دوو  
مەڵبەندی دەسەڵات لە توركیا بوونی هەبوو، یەكەمیان لە شاری )ئەستانبۆڵ( و مەڵبەندی سوڵتانی  

بەندەكانی كۆنگرەی  ن لە شاری )ئانكارا( و مەڵبەندی )مستەفا كەمال( بوو)عوسمانی بوو، دووەمیا
قەڵمڕەوی  36:  سیڤەر ژێر  كوردەكانی  كۆی  و  گشتی  بە  كوردستان  باكوری  كوردی  بۆیە   ،)

دەركەوتنی    دەوڵەتی عوسمانی لە پێشتردا، بۆ دوو سیاسەتی توركەكان دابەشبوون. هەروەها 
پشتیوانی وڵاتانی هاوپەیمان بۆی دەریخست، كە ئەو كەسایەتییە زۆر لە كورد  ( و  مالە )مستەفا ك

. بە تایبەت دوای شكستپێهێنانی سوپای یۆنان و دەركردنیان لە خاكی  بۆ هاوپەیمانان گرنگترە 
( لە هاوینی ساڵی  بۆ دەوڵەت و سوڵتانی عوسمانی،  1922توركیا  ز(. هەروەها دژایەتی خۆی 

لۆزانی ڕەخساند)شرفكندی:   ،  42، گەرمیانی:  75- 74زەمینەی كۆتایی سیڤەر و ڕێکكەوتنامەی 
عەزیز:   محەمەد  لە  ( 145د.ڕەنجدەر  كە  لەندەن،  كۆنگرەی  بۆ  بەدەنگەوەچوونی  تایبەت  بە   .

ز( لە شاری )لەندەن( لە نێوان بەریتانیەكان و لایەنگرانی )مستەفا كەمال( بەسترا.  12/3/1921)
لە  كەمال(  )مستەفا  كرزون(   تیایدا  دایە)لۆرد  پەیامەی  ئەو  سامی(  )بەكر  نوێنەرەكەی  ڕێگای 

سیستەمی   و  عوسمانی  دەوڵەتی  بە  كۆتایی  ئامادەن  ئەوان  كە  بەریتانیا،  حكومەتی  نوێنەری 
:  بەندەكانی كۆنگرەی سیڤەرخەلافەتی عوسمانی بهێنن، بەو مەرجەی پشتیوانی هەوڵەكانیان بن)

52( ماددەكانی  بەریتانیەكان  ئەوەی  بەرامبەر  لە  ئەوەش  پەیمانی سیڤەر  64  -   63  –  62(.  (ی 
بەلاوەبخەن، لەبری ئەوە، پشتیوانی لەو بكەن. ئەو ماددانەی خودی )مستەفا كەمال( بە توندی  
ماددانەدا   ئەو  پەراوێزخستنی  لە  ڕۆڵی سەرەكی  كۆنگرەیە،  ئەو  بەستنی  هەربۆیە  بوو.  دژیان 

 (.  75ێن محەمەد عەزیز: )د.حوسگێڕا
لەگەڵ نەیارەكانی دەوڵەتی عوسمانی مامەڵەی        بە دیوێكی تردا )مستەفا كەمال( زیرەكانە 

( لە  ئەوەی  وەك  ڕێكکەوت.  و  چارەسەری  13/3/1921كرد  تا  ڕێكکەوت،  ئیتاڵیەكان  لەگەڵ  ز( 
( لە  بكەن.  سنورەكانیان  ڕوسیا  16/3/1921كێشەی  دەوڵەتی  بە  قرمی  دورگەی  نیمچە  ز(ش 

دە ئەو  تا  )بەخشی،  لە  دروستنەكات.  كارەكانی  بۆ  لەمپەر  لەگەڵ  20/10/1921وڵەتەش  ز( 
فەڕەنسیەكانیش ڕێكکەوت و )كیلیكیا(ی بە خاكی سوریای بندەستی فەڕەنسیەكان بەخشی، تا  
كەمال(ەوە   )مستەفا  لایەن  لە  كە  بكەن،  داواكارییەك  هەر  لە  هاوكاری  فەڕەنسیەكان 

بەندەكانی كۆنگرەی  شتوانی ئەو ناوچەیە كورد بوون)ئاراستەیانبكرێت. لە كاتێكدا زۆرینەی دانی
 (.  52، گوران سلام محمد: 107: 2012، حامد محمود عیسی، 51: سیڤەر

دۆزینەوەی نەوت لە سەرەتا سەدەی بیستەم لە سنوری ویلایەتی    نەوت وەك هۆكارێكی ئابوری: 
(،  32-26:  2002باشی كێڵگە نەوتیەكانی ئەو ویلایەتە)عەبدوڵلا غەفوور،  موسڵ و گرنگی بایەخ و  

)سایكس ڕێكکەوتنامەی  بە  والێكرد  هاوپەیمانان  وڵاتێكی  وەك  بەریتانیای  هەر  بیكۆ(دا  -نەك 

(، بەڵكو زیاتر هانیدا بۆ ئەو سامانە ئابوریە گرنگە پشت لە  95بچێتەوە)د. خلیل اسماعیل محمد:  
(. تەنانەت هانی بەریتانیەكانیدا بە  35:  2004كوردی زۆرینەی پێكهاتەی ویلایەتەكە بكات)باوەڕ،  

ە پێشتر  زوویی بەخۆیاندا بچنەوە، تا ئەو ویلایەتە، کە لە بندەستی فەڕەنسیەكان دەربهێنن، ك
  (. لەم بارەوە )مس 94بیكۆ( پشكی ئەو بوو)د،خلیل اسماعیل محمد:  -بەپێ ڕێکكەوتنامەی )سایكس

وڵاتەكەی   بەرپرسانی  بۆ  نۆێی  بیرۆكەیەكی  بەریتانی،  دیپلۆماتكارێكی  وەك  بێڵ(،  جیرترو 
هێنایەپێش، كە جیاكردنەوەی ویلایەتی موسڵ )باشوری كوردستان( وادەكات، بیرە نەوتیەكانی  
كەركوك بكەونە بەردەم هەڕەشەكانی داهاتووی )مستەفا كەمال( و دەوڵەتەكەی. بۆیە بەر لەوەی  

علی:   بلكێنرێت)د.عثمان  عێراقەوە  دەوڵەتی  بە  ناوچەیە  ئەو  پێویستە  ڕووبدات،  (.  410ئەوە 
و   پەرتەوازیی  بەو  كە  دەپارێزن،  كوردەكان  نارێكی  و  پەرتەوازەیی  لە  خۆشیان  هەروەها 
ناكۆكیانەی نێوانیان زیان بۆ ئەو سامانە ئابوریە گرنگە دروستدەكەن و ناوچەیەكی نائارامی  
ئابوری لێ بەرهەمدەهێنن. بەوەش بەرژەوەندییەكانی وڵاتەكەی دەخەنە مەترسییەوە)د.ڕەنجدەر  

ز(ی باشوری  1923 - 1922ز( و )1919 - 1918(. ڕووداوەكانی ساڵانی )145زیز، لمحەمەد عە
لە ناوچەی سلێمانی و دەوروبەری، بەڵگەی ئەو  كوردستان و ئەزموون ەكانی )شێخ مەحمود( 

واقیعە بوون. هەربۆیە دەتوانین بلێین، هەموو ئەو هۆكارانە بەیەكەوە زەمینەی پەراوێزخستنی  
پەیمانی سیڤەر و هاتنەپێشەوەی ڕێكکەوتنامەی لۆزانیان ڕەخساند. هەروەها )پەیمانی سیڤەر(یان  

 .(74)شرفكندی: هێشتەوەوەك نوسراوی سەر كاغەز 
 

 ەنجام ئ 

 لە كۆى ئەم توێژینەوەیە گەیشتینە ئەم ئەنجامانەی خوارەوە:      

)پەیمانی سیڤەر( یەكێك بوو لەو پەیمانە نێودەوڵەتیانەی لە دوای یەكەمین جەنگی جیهانی    .1
وڵاتی   چەندین  لایەن  لە  كراو  لەسەر  كاری  جەنگ،  براوەی  وڵاتانی  لە  بەشێك  داوای  لەسەر 

 جیهانیەوە واژۆكرا. 

2( ساڵی  لە  پاریس  ئاشتی  كۆنفڕانسی  دوای  پەیمانەكە  پەیمانی  1919.  دیارترین  ز(، 
نێودەوڵەتی بوو، سەرنجی كوردی بۆ لای خۆی ڕاكێشا و وەك فریادڕەسی قۆناغێكی مێژوویی  

 خۆی زانی. 

. بەو پێیەی مافی كورد لە دروستكردنی ناوچەیەكی ئۆتۆنۆم لە بەشێكی خاكەكەی لەو  3
( ماددەكان، لای بەشێكی كورد  288( لە كۆی )64،  63،  62پەیماننامەیەدا، كەوتبووە ماددەكانی )

پەیماننامەیەكی   لە  ئایندەكەی  و  باسی كورد  و سەنگی كوردە،  هێز  لە  ئەوە  كە  والێكدرایەوە، 
)نێودەوڵە پێش  لە  فەڕەنسا  وەك  گەورەی  وڵاتێكی  پایتەختی  و  هاتوە،  244تی  تردا  ماددەی   )

 لەكاتێكدا ئەوە وانەبوو. 

یەكەمین جەنگی  3 ڕووداوەكانی  كە  هات،  دۆخە سیاسیانە  ئەو  دوای  پەیمانەكە  بەستنی   .
كێشە   بەشێكی  یان  هەموو  چارەسەری  بۆ  كار  دەبوایە  بۆیە  هێنای،  خۆی  لەگەڵ  جیهانی 

 كەڵەكەبووەكانی جیهان و ئەو كێشانە بكرێت، كە شوێنەوارەكانی جەنگەكە دروستیانكرد. 

. بەو پێیەی ململانێكان لە نێوان دەوڵەتانی هاوپەیمان و سەركەوتووی جەنگ و دەوڵەتانی  4
تێكشاو و نەتەوە بندەستەكان توند و گۆڕانكاریەكان خێرابوون، بۆیە تەمەنی پەیمانی سیڤەر  

بیكۆ، سان ڕیمۆ( و )كۆنفڕانسی ئاشتی پاریس(، كورت بوو.  -وەك ڕێکكەوتنامەكانی )سایكس
 ەتێكی ئاسایی بوو.ئەوەش حاڵ 

. گۆڕانكاریە خێراكانی پێش و دوای پەیمانی سیڤەر بە )دوو( ساڵ، دەرفەتی ئەوەیان بە  5
( ( پەیمانەكە بكەوێت و نوێنەری بنێرێتە كۆمەڵەی نەتەوەكان و  64كورد نەدا، شوێن ماددەی 

 داوای نەتەوەكەی بۆ سەربەخۆیی بە ئەندامەكانی بگەیەنێت. 

لە توركیا و پشتیوانی بەشێكی سەرۆك  6 . دەركەوتن و پێشڕەوییەكانی )مستەفا كەمال( 
لە   كورد  هۆزەكانی  سەرۆك  و  سیاسەتی  خێڵ  بە  پاشەكشەی  لێی،  كوردستان  باكوری 

هاوپەیمانان، بە تایبەت بەریتانی و فەڕەنسا بۆ كورد كرد، چونكە پێیانوابوو، كوردەكان سوودیان  
 لە نەهامەتیەكانی پێشووی دەسەڵاتی توركەكان نەبینیووە.  

. لەگەڵ پشتیوانی بەریتانیەكان لە پرسی سەربەخۆیی باشوری كوردستان، یەكەمیان لە  7
ز(، كە تیایدا )شێخ مەحمود( بە حكومدار ناسی و دووەمیان لە  1919  -  1918نێوان ساڵانی )
ز(، كە تیایدا )شێخ مەحمود(یان بە مەلیك ناسی، بەڵام هەردوو  1923  -   1922نێوان ساڵانی )
ب بەریتانیا  ئەزموونەكە،  دەوڵەتی  سیاسەتی  لە  گۆڕانكاری  و  كورد  ناوخۆیی  كێشەی  هۆی  ە 

(ی پەیمانی  63،  62سەركەوتوو نەبوون، تا لایەنی كەم ئەزموونی دووەم تەواوكاری ماددەكانی )
 سیڤەر بن.   

بۆ  8 ملكەچی  و  عێراق  پادشای  بە  حوسێن(  كوڕی  )فەیسەڵی  دانانی  و  دەركەوتن   .
باشوری   سەربەخۆیی  بەرژەوەندییەكانیان،  لە  پشتیوانی  و  بەریتانیا  دەوڵەتی  سیاسەتەكانی 

( پەیمانی سیڤەر  62كوردستانیان لەباربرد، ئەگەرچی ئەو بەشەی كوردستان لە ناو ماددەی )
 نەبوو.

. دەتوانین بلێن: )پەیمانی سیڤەر( وێستگەیەكی دیپلۆماسی سیاسی بوو، لە ماوەیەكی كورتدا 9
هات و تێپەڕی، بەڵام لە بیر و هزری كورد و كۆمەڵگای كوردیدا بە زیندوی مایەوە، چونكە تاكە  

 پەیمان بوو، لە )سێ( ماددەدا دان بە مافەكانی كوردا بنێت.  

 ەڵگەنامەكان پاشكۆى ب 

 ( 1ژمارە )   ەڵگەنامەی ب 

 ەزارەتی ناوخۆ و 

 فەرمانگەی خۆرئاوا 

 1337ساڵ/                                            

 2مانگی ع 10ڕێكەوتی/

 وەزارەتی دەرەوەی بەڕێز

مان پێگەیشت. سوپاس و پێزانیمان بۆ ڕاستگۆیی ئەو وەزارەتە بەڕێزە    1363/646نمرەی    
و   كوردەكان  كاری  لەبارەی  بەریتانیا  باڵیۆزخانەی  لەگەڵ  جارێكیش  داواكارین،  بەڵام  هەیە، 
كوردەكانی   لە  داوا  تایبەتی  بە  دانوستانبكەن.  ئێران  كوردەكانی  وروژاندنی  و  میسۆپۆتامیا 

یارمەتی  میسۆپۆتام بۆ  ئەوان  بانگهێتشی  و  بكەن  ئێران  دانیشتوانی  لەگەڵ  دانوستان  بكەن  یا 
لە   وە  دروستبكات.  كێشە  داهاتوودا  لە  لەوانەیە  ئەگەرنا  قەدەغەبكەن،  جددیەت  بە  خۆیان 
ڕەوانەی سنورەكان   تایبەت  هێزێكی  پاراستنی سیاسەتی خۆی  بۆ  ناچارە  دەوڵەت  داهاتوودا، 

 تووشی زیان ببێت. بكات و لەو ڕێگایەشەوە  

 واژۆ و مۆر 

 وەزارەتی ناوخۆ 

 تێبینی:

ی رەبیعی  27فەرمانگەی بەریتانیا لەگەڵ وەزیری موختاری بەریتانیا دیسان دانوستان كرا لە  
 .1337دووەمی

 

 ( 2ژمارە )   ەڵگەنامەی ب 

 وەزارەتی ناوخۆ 

 1337ساڵ/

 دوای ناونیشان

بۆ   مەحمودەوە  ئاغای شێخ  لە لایەن جەنابی  نامەیەك  ڕابردوودا، چەند  لەم سێ ڕۆژەی 
بەڕێز ئەمجەد ئاغای شێخ مەحمود ئاغا بۆ جەنابی حاجی شێخ عارف و جەنابی فازیڵ  گەورە و  

و صدر العلماء اقبال نیزام قەلعە و مائولئیفتیخار سوڵتان هاتوە، كە لە شوێنكەوتووانی بەریتانیایە.  
بەشێوازێك وا دیارە، نامەكەیان قبوڵ كردوە. هاوكات دوو كەسی خاوەن دەسەڵاتی بەریتانیاش  

بەرەو  لە   سلێمانی  لە  بەریتانیاش  سیاسی  حاكمی  جنیەین.  وەرگرتنی  سەرقاڵی  سنە  شاری 

عەبدوالقادری   شێخ  بەڕێز  و  گەورە  برازای  تەهای  سەید  ڕۆیشتوە.  نەهری  ناوچەی 
شوێنكەوتوویی شێخ مەحمودی بینیووە. هەروەها وا دیارە، باقی میللەتەكانیش ئەم دۆخەیان پێ  
باشە. بە شێوازێكی ئاشكرا لە سلێمانیەوە هەواڵیان ناردوە و چەكیش بۆ هۆزەكانی ناوچەی  

هاتوە. بەرپرسەكانی ئینگلیز لەگەڵ كوردەكان زۆر لوتف و میهرەبانانەیە.    عێراق و كوردەكانیش
 هەموو كات هەوڵ دەدەن گەلی كورد بەرەو لای خۆیان ڕابكێشن.  

 

 (  3ژمارە )   ەڵگەنامەی ب 
( سوپای عوسمانی )جەودەت بەگ( بۆ  13دەقی بروسكەی فەرماندەی سەربازی كەتیبەی ) 

 ز(                                                                                          1919ی ئەیلولی 9جەماوەری جزیرە لە ) 
 3000/ 602ژمارە:                                                        

    9/9/1919بەرواری:                                                          
 بۆ/ دانیشتوانی جەماوەری جزیرەی تیكۆشەر                                           

ئەو كۆمەڵەی، كە ئەفسەەەری ئینگلیزی سەەەرۆكایەتی دەكات، لەم دواییەدا گەیشەەتۆتە مەڵاتیە        
چەندین پلان و نەخشەەەەی لە ژێر سەەەەردایە دژ بە باب و باپیرمان. ئەو ئەفسەەەەرە ناوی )مێجەر  
نۆئیەل(ە و كەوتۆتە گەڕان و فەاكوفیەك. دوو مەانگیش لەمەوبەر چۆتە دیەاربەكر و بە بێ پەردە 

یوتە سەەەەەەەر حكومەتی توركیا و پڕوپاگەندەكەشەەەەەەی دژ بە دەوڵەت بڵاوكردۆتەوە. پارە و دابەز
پۆلێكی زۆریشەی بە بەرتیل داوە بە سەەرۆك هۆزی میللی. ئەمیش بەڵێنی داونەتێ، كە لە ماوەی  
)شەش( هەفتەدا هەموو كاربەدەست و موچەخۆرانی تورك لە ناوچەكەی دەربكات. دیارە لەگەڵ 

ە بە خەڵكی ناوچەكەی داوە، بەڵام لە هەموو شەەەەەەوێنێك بە دژی خواسەەەەەەت و ئەو بەڵێنانەش، ك
هیوای جەنەابی، وەڵام نەدراوەتەوە. یەكێكیش لە هەاوڕێكەانی )مێجەر نۆئیەل(، كە نەاوی )ئەكرەم  
جەمیەل پەاشەەەەەەەای دیەاربەكری(یە، ئەو پیەاوە شەەەەەەەێتەی، كە نەك هەر دانیشەەەەەەەتوانی شەەەەەەەارەكەی  

 خۆیشیدا سووكە. خۆشیانناوێت، بەڵكو لە ناو خیزانەكەی
( 600ئاخ و داخ بۆ هەموو خەڵكە بە شەرەفەكان )كورد و تورك و ئەلبان(، كە بە درێژایی )      

سەەەەەەەاڵ لە ئیسەەەەەەەلامبوون و قوربانیدان لە پێناویدا، خەریكن فریو دەدەرێن. ئەگەرچی لە جەنگی 
بوڵقاندا ئەلبانیەكان بە بەند و باوی سەەربەخۆیی لە خشەتەبران. ئەمڕۆش، كە جیهان پڕكراوە لە 
باسەی نەتەوە بچوكەكان بە هیچ جۆرێك باسەیان لە كولەكەی تەڕدا نییە، بۆیە ئاوەها دەیانەوێت 

 كوردیشمان لێبكەن.
لە كاتی جەنگیشەدا )حسەێنی شەەریفی مەككە(شەیان لە خشەتەبرد. ئەوەش بە ناوی پادشایەتی       

حیجازەوە. ئەوەتا چۆن دەپاڕێتەوە، كە )سەەەەوریا، فەڵەسەەەەتین، جەزائیر و تەڕابلس و عێراق(یش  
بخەنە سەەر پاشەانشەینییەكەی! بەڵام پاڕانەوەكەی بە هیچ گوێیەك ئاشەنا نییە. بە پێچەوانەوە ئەو 

تانە دابەشەەكراون بەسەەەر چەند دەوڵەتیكی بێگانەدا، كە لە لایەن ئەوانەوە بەڕێوەدەبرین. بەو وڵا

جۆرە برا عەرەبەكەانیەان لە ئێمە دابڕی. ئێسەەەەەەەتەاش ئەو كەسەەەەەەەانەی، كە عەرەبیەان لە ئێمە كرد، 
 دەیانەویت كوردیش لە ئێمە بكەن!

پێویسەەتە بۆ مێژووش ئەوە بڵێم، كە جگە لە هەندێك سەەەرپێچی و پۆت شەەكاندن و پەرش و     
بڵاوبوون، كوردەكان بەوە ناسەراون، كە زۆر سەۆز و هەسەتێكی ناسەكیان بەرامبەر ئاینی ئیسەلام 
هەیە. وە هەمیشەەە بە چاوێكی شەەكۆ و سەەامەوە سەەەیری خەلافەتی ئیسەەلامیان كردوە. ئێسەەتاش  

كە پەیوەندیە كۆن و نەریتەکەیان لەگەڵ ئاین ئیسەەەەەلامی و حكومەتی توركیا هەر  بەو هیوایەین،  
 بەردەوام و گەشەدار بیت.

لێرەوە ئەو ئەفسەەەەەەەەرە ئینگلیزە، كە دەڵێن )عەقیەد(ە لە ڕاسەەەەەەەتیەدا هەمەان ئەو )ڕائەد(یە، كە     
ئەفسەەری سەیاسەی بوو لە سەلێمانی و شەێخ مەحمودیشەی لە خشەتەبرد. دیارە، ئەو شەێخە هەمان  
ئینگلیزدا.  ململانی لەگەڵ هێزە داگیركەرەكەەەانی  ئەمڕۆ كەوتۆتە جەنەەەگ و  شەەەەەەەێخەیە، كە  ئەو 

ەو پێش ئەفسەەەەەەەەرێكی ئینگلیزی لە قەفقەازیەاوە بە پەارێزگەاری بەایەزیەد ڕاگەیەانەد، كە مەانگێكیش لەم
لەبەرئەوەی سەەەنجەقەكەیان بە ئەرمەنیەكان دراوە، پێویسەەتە شەەارەكەیان چۆڵبكەن. ئەفسەەەری  
بەشەی سەیاسەیش لە ڕەواندوز داوای كردوە، كە پێویسەتە ناوچەی شەەمزینیان چۆڵبكرێت، بەڵام 

كە ئینگلیزەكان كارناكەنە سەەەەەر كەس و كەس بە زووڕنایان هەڵناپەرێت.  ئەوەی گرنگە ئەوەیە،  
ئەوەتا خۆپیشەاندانی نەتەوایەتی لە ئەرزەڕووم گەشەە و تەشەەنەی كردوە. هۆزەكانی سەلێمانی و 
زاخۆ و ئامێدی، دەسەەتیانداوەتە جەنگێكی سەەەخت و پاڵەوانە لە دژی ئینگلیزی داگیركەر. دیارە،  

دەكەن و بە دڵ دەیانەوێت كوردەكان سەەەەربەخۆ بن؟ ئەی ئەو هەموو ئەگەر ئینگلیزەكان ڕاسەەەت
 شۆڕش و ڕاپەڕینانە بە چی پینەدەكەن؟

خەڵكینە خودا پشتیوانتان بێت، پشت بە قسەی لووس و شیرین و درۆ و دەلەسە نەخەڵەتێن      
و لە خشەەەەتەتان نەبەن، چونكە لە یەكتر دابڕان، ئاینی ئیسەەەەلام لاواز دەكات. تورك دەتوانێت بە 
تەنیا بژی بە بێ كورد، بەڵام كوردەكان، كە هاوسەێی عەرەب و فارس و ئەرمەنن، ناتوانن بە بە 

ەنیەا بمێننەوە. ئەرمەنیەكەان لە ئەمریكەا هەموومەان دەكەات بە كۆیلە، هەرچەنەدە ئەوانەی نەاپەاكن ت
و خزمەتی ئینگلیزەكان دەكەن، تەنیا سەەەەێ چوار كەسەەەەێكن، بەڵام پێویسەەەەتە هەرگیز ڕاسەەەەتی لە 
یادنەكەین. لە هەمان كاتیشەەەەدا خۆمان نەكەینە دەسەەەەتێوەردەری ئەو خۆپیشەەەەاندانەی، كە دژ بە 

 یی دەوڵەتانە؟ئاشتەوا
 واژۆ

 جەودەت بەگ 
 فەرماندەی كەتیبەی سیانزە و هێزە سەربازیەكان 

 ( 4پاشكۆی ژمارە ) 

 جەنابی موستەتاب شێخ مەحمود ئەفەندی 

 حكومداری كوردستان

 دوای ڕێز و سڵاو 

ئەو        هەموو  لەسەر  بنێرم  بۆ  هەواڵتان  لێیە  حەزم  ماوەیەكە  پێتانڕابگەیەنم،  ئەمەوێت 
كارانەی بۆتانم كردوە و دەیكەم. بەو جۆرەیە، كە وتووێژەكان نەگەیشتونەتە هیچ ئەنجامێك،  
لە ماوەی ئەو سێ ڕۆژەی   دوا بڕیار و قسەش تەواو نەبووە، بۆیە نامەكەم دواكەوت، بەڵام 

سە و بۆچوونەكان لە یەكتری نزیكن و لەو ڕووەوە دەمەوێت پوختەی وتووێژەكانت  دواییدا ق
 پێ بڵێم: 

ڕاستەوخۆ        شێوەیەكی  بە  سامی  مەندوبی  فەخامەتی  بەغداد،  گەیشتە  وفدەكە  كاتێك 
بەریتانیا   ئەگەر ڕەزامەندی مەلیك فەیسەڵ و حكومەتی عێراق وەرنەگیرێت، حكومەتی  گوتی: 
ناتوانێت بە سەربەخۆیی كوردستان ڕازی بێت، بۆیە لەسەر وەفدەكە پێویستە دانوستان لەگەڵ  

بكا فەیسەڵ  سەربەخۆییەی  مەلیك  بەو  مەلیك  سنورێك  چ  هەتاوەكو  نازانین  ئێمە  بەڵام  ت. 
كوردستان ڕازی دەبێت؟ لەبەرئەوەی لەو ڕووەوە دەسەڵاتی وتووێژمان لەگەڵ مەلیك پێنەدراوە.  
ئێستاش   و  باشە  بابەتەش هەنگاوێكی  ئەو  نەبوو.  بە شێوەیەكی ڕەسمی  وتووێژانە  ئەو  بۆیە 

یك بە باشی دەڕوات، خودا یاربێت لە ڕۆژانی داهاتوودا دەگەنە  وتووێژەكانی وەفدەكە لەگەڵ مەل
كوردی   حكومەتێكی  دامەزراندنی  مافی  عێراق  كوردی  جۆرەی  بەو  ڕەسمی  ئەنجامێكی 
وا   بڕیارێكی  كە  جەنابت،  بۆ  ئاساییشە  شتێكی  هەبێت،  عێراقدا  سنوری  ناو  لە  سەربەخۆی 

 فرسەتێكی گەورەیە بۆ سەربەخۆیی كوردستان.  

ئەگەر        فەرمووی،  مەلیك  جەنابی  دەوێت، ئەوەی  تەواویان  سەربەخۆیی  كوردەكان 
پێویستە لایەنەكانی ئابوری و سەربازیان بۆ ژیانی عەرەب لەگەڵ عێراق بمێنێتەوە، بەڵام ئەگەر  
داوای   بۆ  داخوازییەكانیان  هەموو  عێراقدا  لەگەڵ  مانەوەیان  بۆ  ئامادەبوون  كوردەكان  هاتوو 

تووێژی ڕەسمی لەگەڵ حكومەتی  زەوی جێبەجێدەكرێت. ئەم بارودۆخەش بۆ وەفدی كوردی و 
لە كۆتاییدا هیوای   بابەتی سەربەخۆیی كوردیش گەیشتۆتە ئەم حاڵەتە.  عێراقدا بكات، چاكەی 

 تەمەن درێژیت بۆ دەخوازم. 

 مستەر نۆئێل 

(15/11/1922) 

 چاپخانەی منارە. 

 ، چاپی یەكەم، سلێمانی، چاپ و ئۆفسێتی بابان. ئوزدەمیر و كورد(،  2002. باوەڕ، ئەحمەد )5

6( ئەحمەد  باوەڕ،  كورد(،  2004.  هاوچەرخی  مێژووی  لە  لاپەڕەیەك  یەكەم،  چەند  چاپی   ،
 سلێمانی، چاپ و پەخشی سەردەم. 

، چاپی یەكەم،  خەباتی گەلی كورد لە یاداشتەكانی ئەحمەد تەقی دا(،  1970. تەقی، جەلال )7
 بەغداد. 

، ترجمة: عبدی حاجی،  الحركة الكردیة فی العصر الحدیث(،  1992. جلیلی، جلیل واخرون )8
 الطبعة الاولی، بیروت.  

9( لە مێژووی كوردستاندا(،  2001. دەرسیمی، نوری  فەتاح  دەرسیم  ئەحمەد  ، وەرگێڕانی: 
 دزەیی، چاپی یەكەم، هەولێر، دەزگای موكریان. 

، چاپی  كوردستانی عێراق و شۆڕشەكانی شێخ مەحمود-یاداشت  (، 1988. رفیق حیلمی )10
 دووەم، هەولێر، چاپخانەی ڕۆشنبیری و لاوان.  

حكومەتی  سیاسەتی دەوڵەتی بەریتانیا بەرامبەر بە  (،  2022ەر محەمەد عەزیز ). د. رنجد11
، وەرگێڕانی لە ئینگلیزییەوە: عەتا قەرەداخی، چاپی یەكەم، سلێمانی،  1926-1916ویلایەتی موسڵ
 چاپخانەی كارۆ. 

، چاپی دووەم، سلێمانی، بنكەی  1924-1918حكومەتی كوردستان(،  2006ڵح ). سديق سا12
 ژین.

، چاپی یەكەم، سلێمانی چاپخانەی  (1932- 1918شاری سلێمانی )(،  2003ی، ئاكۆ ). شوان13
 زانست. 

14( غەفور  عەبدوڵلا  كوردستان(،  2010.  باشوری  لێكۆڵینەوەیەكی -ئاسوورییەكانی 
 ، چاپی یەكەم، دهۆك، چاپخانەی سپیریز. ئەتنۆگرافی-جوگرافی

 ، چاپی دووەم، سلێمانی.  جوگرافیای ئابوری نەفت لە كوردستان  (،2002. عەبدوڵلا غەفور )15

16( عەبدوڵلا  نەجاتی  و  (،  2018.  فەڕەنسا  حكومەتی  نهێنییەكانی  بەڵگەنامە  لە  كوردستان 
 ، چاپی یەكەم، هەولێر، چاپخانەی زانكۆی سەڵاحەددین. 1963-1879بەریتانیا

17( نەجاتی  عەبدوڵلا،  ئاشتی(،  2006.  كۆنفرانسی  بۆ  مەحمود  شێخ  ئازار  20وەفدی  ی 
، چاپی یەكەم،  بە گوێرەی بەڵگەنامەكانی وەزارەتی دەرەوەی فەڕەنسا   1919سەرەتای ئۆكتۆبەری
 سلێمانی، بنكەی ژین. 

بزاوتی ئیسلامی لە ڕەگی ئیخوانەوە بۆ ڕاگەیاندنی  (،  2020. عبدالرزاق عبدالرحمن محمد )18
 ، چاپی یەكەم، سلێمانی، چاپ و كۆمپانیای سازیار. 1994-1946یەكگرتوو 

، وەرگێڕانی: كامەران جەمال  بەرتیانیاداكورد لە بەڵگەنامەكانی  (،  2013. د. عوسمان عەلی )19
 بابان زادە، هەولێر، چاپخانەی ڕۆژهەڵات.  

ع20 فاروق   .( عومەر  عێراقدا(،  2001ەلی  لە  كوردی  تاریق  ڕۆژنامەگەری  وەرگێڕانی:   ،
 كارێزی، چاپی یەكەم، هەولێر. 

یاداشتەكانی شێخ لەتیفی حەفید لەسەر شۆڕشەكانی  (،  1995. كەمال نوری مەعروف )21
 یەكەم، سلێمانی.  چاپی،  شێخ مەحمودی حەفید

22( مەعروف  نوری  كەمال  بە  م(،  2020.  مەحمود  شێخ  شۆڕشی  پەپوەندییەكانی  ێژووی 
 ، چاپی یەكەم، تاران، چاپخانەی تاران.ئێرانەوە لە بەڵگەنامە نهینیە فارسییەكاندا

ك23  .( مەعروف  نوری  بەڵگەنامە  (،  2016ەمال  لە  مەحمود  شێخ  شۆڕشەكانی  مێژووی 
 ، پێداچوونەوەی: د. هۆگر مەحمود فەرەج، چاپی یەكەم، سلێمانی، چاپخانەی یاد.  نهێنیەكاندا

، چاپی دوانزەیەم، سلێمانی،  چەردەیەك لە مێژووی كورد  (،2022ەیوان ئازاد ئەنوەر ). د. ك24
 چاپخانەی چوارچرا. 

25 ( ئاسۆ  گەرمیانی،  فیدڕاڵی(،  2004.  سیستمێكی  یان  سەربەخۆ  كوردی  -دەوڵەتی 
 ، چاپی یەكەم، سلێمانی، چاپ و پەخشی سەردەم. ێكۆڵینەوەیەكی مێژوویی سیاسی ل

،  سمكۆیێ شكاك و شۆڕەشا وی د بەڵگەنامەیێن ئیرانی دا(،  2010. گولی، فاخر حەسەن )26
 وەرگێڕان و پێداچوون: نزار ئەیوب گولی، چاپا ئێك، دهۆك، چاپخانا سپێرێز. 

عومەر27 مارف  د.  گوڵ،  لە  1996)  .  پەیمانی سیڤەر  نێودەوڵەتاندا،    سیاسەت (،  یاسای  و 
 ز. 1996(، 17، ژمارە )سلێمانی- گۆڤاری سەنتەری لێكۆڵینەوەی ستراتیجی

28( ئیسماعیل  گویلداش،  كوردستان (،  2011.  تەعالی  زریان  جەمعبیەتی  وەرگێڕانی:   ،
 ڕۆژهەڵاتی، چاپی یەكەم، سلێمانی، بنكەی ژین. 

، چاپی یەكەم، هەولێر،  كورد لە ڕێكەوتنامە نێودەوڵەتییەكاندا. مەولوودی، مستەفا )....(،  29
 چاپخانەی دانیشفەر. 

، وەرگێڕانی: حمەسعید حمەكریم، چاپی یەكەم، هەولێر،  كورد(،  1984. مینۆرسكی، ڤلادیمیر )30
 چاپخانەی زانكۆی سەلاحەددین.

ن31  .( لە دوو ڕۆژنامەی سلێمانیدا (،  2004ەوزاد عەلی ئەحمەد  ،  كێشەی ویلایەتی موسڵ 
 چاپی یەكەم، سلێمانی، چاپ و ئۆفسێتی دلێر. 

32( هاوار، محمد رسول  نەتەوایەتی  (،  2005.  بزوتنەوەی  ئاغای شكاك  )ئیمساعیل  سمكۆ 
 ، چاپی یەكەم، سلێمانی، چاپخانەی شڤان. كورد

ح33 هيوا   .( شەریف  هەڵەكان(،  2022ەمید  ڕەخنەییە-هەنگاوە  مێژوویی  ،  توێژینەوەیەكی 
 چاپی یەكەم، سلێمانی. 

دانوستانەكانی بزوتنەوەی ڕزگاریخوازی نەتەوەیی كورد  (،  2006ێدین )ر محە. واحد عوم34
، چاپی یەكەم، سلێمانی،  لێكۆڵینەوەیەكی مێژوویی سیاسی-ز(1968-1921و حكومەتی عێراق )

 سەنتەری لێكۆڵینەوەی ستراتیجی كوردستان. 

 ە زمانی عەرەبی: دووەم: ب 

(، كردستان في عهد السلام، الطبعة الاولى، بيروت، رابطة  2002. د. احمد عثمان ابوبكر )35
 كاوة للثقافة الكردية. 

 ، الطبعة الاولى، بيروت. القاموس السياسي (،1998. د. احمد عطية الله )36

 ، الطبعة الاولى، بغداد. قاسم والاكراد-خناجر و جبال(،  1961. احمد فوزي )37

، ترجمة: جرجيس فتح الله، بغداد، مطبعة  ترك و كرد و عرب(،  1971. ادموندز، س.ج، )38
 بغداد. -تايمس

، ترجمة: خليل علي مراد، الطبعة الاولى،  أعيان الكورد والدولة(،  2016. اوزاغلو، هاكان )39
 اربيل، مطبعة جامعة صلاح الدين. 



   

 

 

 

  

[v8, i1, Kurdish Question,2025] 139 

 

 

 

Soran University | Twejer | Special Issue, Kurdish Question Conference 

، الطبعة الاولى،  العلاقات السياسية بين العراق و بريطانيا(،  1980. البرقاوي، احمد رفيق )40
 بغداد، دار الرشيد للنشر. 

الشيخ محمود الحفيد والنفوذ البريطاني في كردستان  (،  2005. البياتي، عبدالرحمن ادريس )41
 ، البطعة الاولى، لندن، دار الحكمة. م1925العراق حتى عام

، ترجمة: نمیر  1926-1914جیروهرود بیل و أوراقها الشخصیة(،  2002. بیرغوین، الیزابیث )42
 عباس، الطبعە الاولی، عمان.

،  الجاسوسة البريطانية في العراق ابان ثورة العشرين-مذكرات المس بيل(،  2006. بيل، مس )43
البدري الخياط، مراجعة و تصحيح: حسين  النجف، مطبعة  -ترجمة: جعفر  الطعبة الاولى،  النجار، 

 برهان. 

44( يحيى  د. جلال  الحديث(،  1966.  العربي  العالميتيين-العالم  الحربين  بين  الواقعة  ،  الفترة 
 الطبعة الاولى، القاهرة، دار المعارف. 

 ، الطبعة الاولى، بغداد. القضية الكردية في العشرينيات(، 1985. الحاج، د. عزيز )45

القضية الكردية في العراق من الاحتلال البريطاني الى الغزو  (،  2012. حامد محمود عيسى ) 46
 ، الطبعة الاولى، القاهرة، الدار العربية للطباعة والنشر. 2004-1914الامريكي
 ، الطبعة الاولى، بغداد. تاريخ العراق الحديث(، 1948. الحسني، عبدالرزاق ) 47

48( عبدالرزاق  الحسني،  المعاهدات(،  1985.  ظل  في  مطبعة  العراق  صيدا،  الاولى،  الطبعة   ،
 العرفان. 

الطبعة الاولى،    القضية الكردية في العراق وجود ام حدود؟(،  2006. د. خليل لسماعيل احمد )49
 م. 2006اربيل، -جامعة صلاح الدين

 ، الطبعة الاولى، اربيل، دار اراس للنشر. اكراد تركيا(، 2008. الداقوقي، د. ابراهيم ) 50

، الطبعة الاولى، بغداد، مطبعة  مقدمة في دراسة العراق المعاصر (،  1953. د. زكي صالح )51
 الرابطة. 

دراسة نظرية و  -الديمقراطية و حق تقرير المصير القومي(،  2004. سعد بشير اسكندر ) 52
، الطبعة الاولى، السليمانية، مكتب الفكر و التوعية في  تأريخية مع اشارات خاصة بالسمالة الكردية 

 الاتحاد الوطني الكردستاني.

، الطبعة الاولى، اربيل،  القضية الكردية ماضي الكرد و حاضرهم(،  1988ۆ، بلەچ/ ). شيرك53
 مطبعة اربيل. 

، تقديم:  أغدو ديمقراطي و حرمان الشعب حتى من حق الحلم(،  2014. الطالباني، جلال )54
فريد اسسرد، الطبعة الثانية، السليمانية، مشنورات مكتب التوهية وتأهيل الكوادر لأتحاد الوطني  

 الكردستاني. 

، الطبعة  تاريخ ايران السياسي في القرن العشرين(،  1972. د. عبدالسلام عبدالعزيز فهمي )55
 الاولى، القاهرة.  

56( علي  عثمان  المعاصرة  (، 2008.  الكردية  وثائقية-الحركة  تأريخية  الثاية،  دراسة  الطبعة   ،
 اربيل. 

 ، السليمانية، مطبعة كمال. الكرد والارمن العلاقات التاريخية(، 2008. فارس عثمان )57

،  م(1939-1918رضا شاه بهلوى و التطورات السياسية في ايران ) (،  2013. د.فرح صابر )58
 الطبعة الاولى، السليمانية، من منشورات مركز كردستان للدراسات الاستراتيجية. 

 ، الطبعة الاولى، بغداد. دراسات في تاريخ ايران الحديث والمعاصر(،  1985. د.كمال مظهر احمد )59
، ترجمة: محمد الملا  كردستان في سنوات الحرب العالمية الاولى(،  1984. د. كمال مظهر احمد ) 60

 عبدالكريم، الطبعة الثانية، بغداد، دار افاق العربية للطباعة والنشر. 
، ترجمة: عبدالواحد كرم، الطبعة الاولی،  العشرين الوطنية التحررية(،  1980. كوتلوف، ل. ن )61

 بغداد. 
، الطبعة  1939-1918ضية الكردية في العلاقات التركية الايرانية  الق(،  2018. گوران سلام محمد )62

 الأولى، السليمانية، مركز كردستان للدراسات الاستراتيجية. 
63( السوفيت  الباحثين  من  مجموعة  المعاصرتاريخ  (،  2007.  السليمانية،  تركيا  الاولى،  الطبعة   ،

 مؤسسة حمدي للطباعة والنشر. 

الباحثين )64 التاريخ (،  2004. مجموعة من  اعداد وترجمة: عوني  كركوك رحلة في ذاكرة   ،
الفكر   مكتب  منشورات  السليمانية،  الثانية،  الطبعة  الطالباني،  نوري  د.  وتقديم:  مراجعة  الداودي، 

 والتوعية في الاتحاد الوطني الكردستاني. 

السياسي )(،  2005. محمد صالح حسن )65 ، م(1944-1865شريف باشا و حياته و دوره 
 الطبعة الاولى، دهوك، دار سبيريز للطباعة والنشر.  

، تقدیم: لویس ماسینیون، نقله  دراسة سوسیولوجیة و تأریخیة-الكرد  (،2004. نیكیتين، باسیل )66
 . : د. نوری الطالبانی، الطبعة الثالثة، اربیل، منشورات اراس من الفرنسیة وعلق علیە 

 ، ترجمة: فؤاد جميل، الطبعة الاولى، بغداد. سنتان فى كردستان(، 1972. هاي، دبليو. ار )67

، الطبعة  الشرق العربي في التاريخ العربي والمعاصر(،  1967. ود. د.انيس و رجب حراز )68
 الأولى، القاهرة، دار النهضة العربية.  

، وەرگێرانی: نەجاتی  1919كوردستان لە بەڵگەنامەكانی كونسڵی فڕەنسی لە بەغداد ساڵی  .  69
 ز. 2004سلێمانی،  -عەبدوڵلا، چاپی یەكەم، چاپخانەی شڤان

 سێیەم: بە زمانی فارسی: 

اول، تهران، انتشارات    ، چاپ ريشەهای بحران در خاورمیانەه.ش(،  1369). احمدي، حميد  70
 كیهان.

تاریخچەی جنبش های ملی كرد از قپرن نوزدهم تا  ه.ش(،  1392. شرفكندی، د. صادق )71
 كردستان.-، چاپ دوم، اتحادیە دانشجویان دمكرات كردستان ایرانپایان جنگ جهانی دوم

، چاپ یازدەهم، تهران، انتشارات  ایران دورە سلطنت قاجار ه.ش(  1384. شمیم، علی اصغر )72
 مدبر. 

م73 هورامی،   .( سلطان  بهمن  هورامانه.ش(،  1386ظفر  تاریخ    تاريخ  گزارش  اساس  بۆ 
بە)شیدا( متخلص  هورامی  ملاعبدالله  كریمیان  هورامان  نادر  د.  تعلیقات:  تصحیح  و  مقدمە   ،
 سردشتی، چاپ اول، تهران، انشتارات احسان.  

 

 معاهدة سيفر، دراسة تاريخية سياسية   64- 63- 62دراسة للمواد  
 خلاصة البحث: 

ة التي نالت انظار الكرد، بأعتبار أنها عالجت  تعتبر معاهدة سیفر أحدی أهم المعاهدات الدولی      
(.  64،  63.  62القضية الكردية بتأسيس كيان كردي مستقل تحت حماية الحلفاء، طبق المواد الثلاث )

و رغم أن تلك المعاهدة لم يطبق في وقت ذاتها وحل محلها اتفاقية لوزان، لكن بقيت المعاهدة في  
 ذاكرة الاكراد حتى اليوم. 

من هنا ومن أجل التسلط الضوء على المواد الثلاث، وأوضاع المنطقة عموما والكرد خصوصا       
في تلك الفترة، قمنا بأعداد هذا البحث في ثلاثة محاور. ففي المحور الاول، تطرقنا الى وضع الكرد  

رتطبة بالكرد،  في تلك الفترة. اما في المحور الثاني قمنا بتعريف معاهدة سيفر والمواد الثلاث الم
وكیفیة استجابة الاكراد لها؟ اما في المحور الثلاث والاخير وضحنا أهم المشاكل  مع شرح متونها 

أن تطبیقها  وعدم  المعاهدة  واجهت  المصادر    ذاك. التی  وقائمة  نتائج  بعدة  بحثنا  أنتهينا  وقد  هذا 
   والمراجع و أهم الملاحق المرتبطة بهذا الموضوع، ومن الله التوفيق.

 

 الكلمات المفتاحية: )معاهدة سيفر، الأكراد، الحلفاء، الاستقلال، اتفاقية لوزان(

 
 


